
Мусуков А. ТI. - Къэбэрдей-Балъкъэр Рес-
публикэм и Правительствэм и УнафэщIыр 
(къызэгъэпэщакIуэ комитетым и унафэщIщ)

Егоровэ Т. Б. - Къэбэрдей-Балъкъэр Рес-
публикэм и Парламентым и УнафэщIыр (къы-
зэгъэпэщакIуэ комитетым и унафэщIым и 
 къуэдзэщ, зэрызэгурыIуам тету)

Къуэдзокъуэ М. М. - Къэбэрдей-Балъкъэр 
Республикэм и Iэтащхьэм и Администрацэм и 
УнафэщIыр (къызэгъэпэщакIуэ комитетым и 
унафэщIым и къуэдзэщ)

Анаев М. А. - «Эльбрусоид» къэрэшей-балъ-
 къэр щIалэгъуалэм зегъэужьыным щIэгъэ-
къуэн хуэхъунымкIэ фондым и Налшык къуда-
мэм и унафэщIыр (зэрызэгуры Iуам тету)

Аппаевэ Л. М. - ЩэнхабзэмкIэ фонду Мечи-
ев Кязим и цIэр зезыхьэм и унафэщIыр 
(зэрызэгурыIуам тету)

Ахъуэхъу Т. Б. - Налшык къалэ округым и 
щIыпIэ администрацэм и Iэтащхьэр (зэрызэ-
гурыIуам тету)

Бетуганов И. Р. - Къэбэрдей-Балъкъэр Рес-
публикэм и щIалэгъуалэ Правительст вэм и 
унафэщIыр (зэрызэгурыIуам тету)

Берд Хь. А. - Къэбэрдей-Балъкъэр Респуб-
ликэм и Жылагъуэ палатэм и унафэщIыр 
(зэрызэгурыIуам тету)

Бозий А. Р. - Къэбэрдей-Балъкъэр Респуб-
ликэм бжыгъэхэр зи лъабжьэ зыужьыны-
гъэмкIэ, связымрэ цIыхубэ зэрыщIэныгъэ-
хэмкIэ и министрыр

Геграев Хь. К. - «Бэрбэч Хь.М. и цIэр 
зезыхьэ Къэбэрдей-Балъкъэр къэрал универ-
ситет» щIэныгъэ нэхъыщхьэмкIэ федеральнэ 
къэрал бюджет еджапIэ IуэхущIапIэм и Со-
циально-гуманитар институтым и унафэщIым 
щIэныгъэ лэжьыгъэмкIэ и  къуэдзэр (зэрызэ-
гурыIуам тету)

Геккиев З. Д. - Урысей Федерацэм и Феде-
ральнэ Зэхуэсым и Къэрал Думэм и депута-
тыр (зэрызэгурыIуам тету)

Гонтарь О. Н. - Къэбэрдей-Балъкъэр Рес-
публикэм и Щэнхабзэ щIэиным щыщхэр 
къэралым ихъумэнымкIэ IуэхущIапIэм и уна-
фэщIыр

Джатэ Р. Хь. - Къэбэрдей-Балъкъэр Рес-
публикэм и Парламентым Лъэпкъ зэхущы-
тыкIэхэмкIэ и комитетым и унафэщIитIым 
ящыщ зыр (зэрызэгурыIуам тету)

Дзэмыхь Къ. ФI. - Гуманитар къэхутэны-
гъэхэмкIэ институтым - «ЩIэныгъэхэмкIэ 
урысей академием и Къэбэрдей-Балъкъэр 
щIэныгъэ центр» Федеральнэ щIэныгъэ цен-
тр» федеральнэ къэрал бюджет щIэныгъэ 
IуэхущIапIэм и къудамэм и унафэщIыр , 
Къэбэрдей-Балъкъэр Республикэм и Парла-
ментым и депутатыр (зэрызэгурыIуам тету)

ДыщэкI А. З. - Къэбэрдей-Балъкъэр Рес-
публикэм транспортымрэ гъуэгу хозяйствэм-
кIэ и министрыр

Езауэ А. Къ. - Къэбэрдей-Балъкъэр 
 Республикэм егъэджэныгъэмрэ щIэны-

гъэмкIэ и министрыр
Журавлев А. И. - Къэбэрдей-Балъкъэр 

Республикэм ухуэныгъэмрэ псэупIэ-коммуна-
льнэ хозяйствэмкIэ и министрым и къалэнхэр 
зыгъэзащIэр

Зумакулов Б. М. - ЦIыхум и хуитыныгъэ-
хэмкIэ уполномоченнэу Къэбэрдей-Балъ къэр 
Республикэм щыIэр (зэрызэгурыIуам тету)

Къэзанш Л. Б. - «Урысейпсо къэрал телеви-
зионнэ, радиовещательнэ компание» феде-
ральнэ къэрал унитар IуэхущIапIэм и 
 къу дамэм - «Къэбэрдей-Балъкъэр» къэрал 
телевизионнэ, радиовещательнэ компанием» 
и унафэщIыр (зэрызэгурыIуам тету)

Къуэшырокъуэ З. Къ. - Къэбэрдей-Балъ-
къэр Республикэм и Правительствэм и 
УнафэщIым и къуэдзэр

Конаков Хь. А. - «Урысейм и Журналистхэм 
я союз» урысейпсо жылагъуэ зэгухьэныгъэм 
и Къэбэрдей-Балъкъэр щIыналъэ къудамэм 
и унафэщIым и къуэдзэр (зэрызэгурыIуам 
 тету)

Кульбаев А. Б. - Шэрэдж муниципальнэ ра-
йоным и щIыпIэ администрацэм и Iэтащхьэр 
(зэрызэгурыIуам тету)

Къумахуэ М. Л. - Къэбэрдей-Балъкъэр Рес-
публикэм щэнхабзэмкIэ и министрыр

КIурашын А. В. - Къэбэрдей-Балъкъэр Рес-
публикэм лъэпкъ Iуэхухэмрэ жылагъуэ проек-
тхэмкIэ и министрыр (къызэгъэпэщакIуэ ко-
митетым и секретарщ)

Литвинов Р. А. - «Вече» урыс тхыдэмрэ 
щэнхабзэмкIэ жылагъуэ» Къэбэрдей-Балъ-
къэр щIыналъэ жылагъуэ зэгухьэныгъэм и 
унафэщIыр (зэрызэгурыIуам тету)

Лу А. Хь. - Къэбэрдей-Балъкъэр Республи-
кэм щIалэгъуалэм и IуэхухэмкIэ и министрыр

Отаров М. М. - Iуащхьэмахуэ муниципальнэ 
районым и щIыпIэ администрацэм и Iэта-
щхьэм и къалэнэр зыгъэзащIэр (зэрызэ-
гурыIуам тету)

Рахаев А. И. - «ГъуазджэхэмкIэ Кавказ Ищ-
хъэрэ къэрал институт» щIэныгъэ нэ-
хъыщхьэмкIэ федеральнэ къэрал бюджет 
еджапIэ IуэхущIапIэм и ректорым и къалэн-
хэр зыгъэзащIэр (зэрызэгурыIуам тету)

Сэхъурокъуэ Хь. Хь. - «Шэрджэс лъэп-
къыр зы щIыжынымкIэ, адыгэ хэхэсхэм я 
адэжь хэкум къыхуаIэ зэпыщIэныгъэм зе-
гъэужьынымкIэ къэрал зэхуаку Шэрджэс Ас-
социацэ» жылагъуэ зэгухьэныгъэхэм я Со-
юзым и президентыр (зэрызэгурыIуам  тету)

Тату Къ. Б. - Къэбэрдей-Балъкъэр Респуб-
ликэм Экономикэ, жылагъуэ шынагъуэнша-
гъэмкIэ и советым и Секретарыр

Текуев А. Хь. - Къэбэрдей-Балъкъэр Рес-
публикэм и Парламентым ЩэнхабзэмкIэ, 
граждан жылагъуэм зегъэужьынымкIэ, хъы-
барегъащIэ политикэмкIэ и комитетым и 
унафэщIыр (зэрызэгурыIуам тету)

Щоджэн Ш. Хь. - Къэбэрдей-Балъкъэр 
Республикэм и Архив IэнатIэм и унафэщIыр.

Урысей Федерацэм и Президент Путин 
Владимир иригъэкIуэкIащ «ТекIуэныгъэ» 
урысей къызэгъэпэщакIуэ комитетым и 
зэIущIэ. АбыкIэ къызэIуахащ ТекIуэныгъэ 
Иныр илъэс 80 щрикъум и гъэр.

«УРЫСЕЙМ и тхыдэм абы щиубыд 
увыпIэр, ди лъэпкъ псом я дежкIи и 
 лъапIэныгъэр къыпхуэмылъытэнщ, - жиIащ 
Владимир Путин зэIущIэр къыщызэIуихым. - 
Хэку зауэшхуэм и къэхъугъэхэм я фэеплъыр 
фагъуэ зэрымыхъум и щыхьэту, ТекIуэныгъэ 
Иным и щIыхькIэ, лъэхъэнэхэр быдэу 
зэрызэпыщIам и нэщэнэу 2025 гъэр Уры-
сейм щыдгъэуващ Хэкум и хъумакIуэм и 
илъэсу.

Хэкур хъумэныр, абы къулыкъу хуэщIэныр 
сыт хуэдэ зэманми ди дежкIэ мыхьэнэшхуэ 
зиIэ Iуэхущ. Хэкум худиIэ лъагъуныгъэм, 
абыкIэ тхьы жэуаплыныгъэм жылагъуэр 
 зэкъуегъэувэ. Урысейм и цIыхухэм я лэжьы-
гъэкIэ, щIэныгъэм, щэнхабзэм, егъэджэны-
гъэм, экономикэм, промышленностым щы-
зыIэрагъэхьа ехъулIэныгъэмкIэ, зауэм щы-
зэрахьэ лIыхъужьыгъэмкIэ ди къэралым и 
зэкъуэтыныгъэр гъэбыдэным хэлъхьэныгъэ 
хуащI, къэкIуэнум хэкум иIэну зыужьыны-
гъэр къызэрагъэпэщ».

Президентым гулъытэ нэхъ хуищIу къыхи-
гъэщащ зауэм и ветеранхэм дэIэпыкъуным 
теухуа къэрал программэр щагъэзащIэкIэ 
фэрыщIагъ хэмыту, напэм къызэрезэгъым 
хуэдэу а Iуэхум зэрыбгъэдыхьапхъэр.

УФ-м ЗыхъумэжыныгъэмкIэ и министер-
ствэм Хэку зауэшхуэм и ветеранхэм псоми 
щыпсэу «щIыналъэм, къалэм, районым 
щIыхь зиIэ и цIыху» цIэ лъапIэр яфIэщыным, 
зауапIэм Iутахэм, абы хэкIуэдахэм я щхьэ-
гъусэхэм, нэмыцэIуэхэм иса ныбжьыщIэхэм 
(сом мин 80), тылым и лэжьакIуэхэм, бло-
кадэм ита Ленинград щыпсэуахэм, нэмы-
цэIуэм иса балигъхэм, зыхъумэжыныгъэ Iэ-
натIэ зэхуэмыдэхэм пэрытахэм (сом мин 55) 
зэ тыгъуэу ахъшэ етыным теухуауэ къыхи-
лъхьахэр даIыгъащ. Апхуэдэу зауэ фэе-
плъхэр, совет сэлэтхэм я къуэшыкхъэхэр сыт 
и лъэныкъуэкIи зэпэщу зыхуей хуэгъэ зэ-
жыныр пщэрылъ нэхъыщхьэхэм ящыщу 
 къагъэлъэгъуащ.

ЗэIущIэм щытепсэлъыхьащ «Лэжьыгъэ 
щIыхьым и къалэ» цIэр иджыри Урысейм и 
къалэ 27-м зэрыфIащынум. Къэралым и 
апхуэдэ къалэхэр 63-рэ мэхъу. 

Урысей Федерацэм ЗыхъумэжыныгъэмкIэ 
и министр Белоусов Андрей и гугъу ищIащ 
ТекIуэныгъэ Иныр илъэс 80 зэрырикъур, Хэ-
кум и хъумакIуэм и илъэсыр гъэлъэпIэным 
теухуауэ ирагъэкIуэкIыну махуэшхуэ зэхыхьэ 
нэхъыщхьэхэм.

Накъыгъэм и 9-м дзэ парадхэр щекIуэкIы-
нущ Москва, апхуэдэу къалэ-лIыхъужьу 8-м, 
дзэ округхэм, флотхэм я штабхэр, Каспий-
скэ флотилиер здэщыIэ щIыпIэхэм. Абыхэм 
къыхашэнущ дзэм Iуэху хэхам хэтхэр.

Москва и Ут плъыжьым щекIуэкIыну па-
радым зэныбжьэгъугъэ зыхудиIэ къэрал 
 19-м я дзэхэр хэтыну кърагъэблэгъащ. 
Апхуэдэу дзэ зэщIэузэдахэр зыхэтыну ма-
хуэшхуэ зэхыхьэхэр щекIуэкIынущ жылагъуэ 
370-м. Апхуэдэу Урысейм и дзэ гуп щхьэ-
хуэхэр хэтынущ Сыхъум, Цхинвал, Душанбе, 
Бишкек ТекIуэныгъэм и махуэр теухуауэ 
къыщызэрагъэпэщыну зэхыхьэхэм.

Мы зэманым ирихьэлIэу Урысейм щопсэу 
зауэм хэтауэ цIыху мини 7-м нэблагъэ. Бело-
усов Андрей жиIащ абыхэм ящыщ зыи 
гулъы тэншэу къызэрамыгъэнэнур. 

КъищынэмыщIауэ, илъэсым икIуэцIкIэ 
зэIущIэ зэмылIэужьыгъуэхэр къызэрагъэ пэ-
щынущ. Ахэр теухуауэ щытынущ Ленинград 
фашист блокадэм къызэрыIэщIагъэкIы-
жам, Сталинград деж щекIуэкIа зэхэуэ гуа-
щIэм нэмыцэ-фашистыдзэр зэрыщызэтра-
къутам, къухьэпIэ-пруссие стратегие опера-
цэр илъэс 80 зэрырикъум, нэгъуэщIхэми. 
Апхуэдэу мэкъуауэгъуэ мазэм «Фэеплъым и 
шэху» урысейпсо акцэр екIуэкIынущ, Сэлэт 
МыцIыхум и Кхъащхьэм щыблэ МафIэ 
мыужьыхым щыщ Iыхьэхэр къалэ-лIы-
хъужьхэм лъэгъэIэсыным теухуауэ. 

Ди тхыдэр нэпцIу къыщIезыгъэдзынухэм 
япэщIэту Урысейми хамэ къэралхэми щра-
гъэкIуэкIынущ дунейпсо дзэ-тхыдэ конфе-
ренцэхэр, щIэныгъэ зэхыхьэ зэмылIэужьы-
гъуэхэр.

УФ-м ЗыхъумэжыныгъэмкIэ и министр 
Цивилёвэ Аннэ тепсэлъыхьащ «Хэкум и 
 хъумакIуэхэр» къэрал фондым дзэ Iуэху хэ-
хам хэтхэр гъащIэм хэзэгъэжынымкIэ ира-
гъэкIуэкI Iуэхухэм. «Ветеранхэм я процент 
60-р, уIэгъэ хъууэ ныкъуэдыкъуагъэ абы 
хэзыхахэри хэту, ЗыхъумэжыныгъэмкIэ ми-
нистерствэм и нэIэм щIэт IэнатIэхэм що-
лажьэ. Куэдым IT унэтIыныгъэм епха IэщIа-
гъэхэм зыхуагъэсащ, къищынэмыщIауэ, 
абыхэм яхэтщ мэкъумэш Iуэхум, психологи-
ем, юриспруденцэм, медицинэм хуеджэжа-
хэр. ЩIэныгъэ зрагъэгъуэтыну хуейуэ цIыху 
мини 6-м нэблагъэм я лъэIу тхылъхэр 
къытIэрыхьащ. ЛIыхъужь мин 65-рэ лэжьы-
гъэ IэнатIэкIэ къызэрагъэпэщахэщ», - жиIащ 
абы.

ЗэIущIэм къыщыхалъхьащ дзэ Iуэху хэхам 
хэтхэмрэ абыхэм я унагъуэхэмрэ ТекIуэны-
гъэ Иныр илъэс 80 зэрырикъум хуэгъэпса 
махуэшхуэ зэхыхьэхэр гъэхьэзырыным ира-
щIэкI дауэдапщэхэм жыджэру къыхашэну, 
апхуэдэу лъэпкъ лъапIэныгъэхэр хъумэныр 
и лъабжьэу илъэс къэс зэхашэ «Семейная 
зарница» зэхыхьэри а Iуэхум хуэгъэпсауэ 
къызэрагъэпэщыну. 

Путин Владимир къыхалъхьа жэрдэмхэр 
ядиIыгъащ. Апхуэдэу, а махуэм Урысей 
 Федерацэм и Президентым «Лэжьыгъэ 
щIыхьым и къалэ» цIэ лъапIэр къалиблым - 
Курган, Верхняя Пышма, Ишимбай, Миасс, 
Зеленодольск, Ленинск-Кузнецкэ, Салехард 
- зэрыфIащам теухуа унафэм Iэ щIидзащ. 

ЩIалэгъуалэ IуэхухэмкIэ 
къэрал агентствэм и уна-
фэщI Гуров Григорийрэ 
Урысейпсо къэрал-цIыху-
бэ зэгухьэныгъэу «Пэрыт-
хэм я зэщIэхъееныгъэм» и 
пашэ Орлов Артуррэ яхуэ-
защ Къэбэрдей-Балъкъэ-
рым и Iэтащхьэ КIуэ кIуэ 
Казбек Мэзкуу щы щыIам. 

ЗЭIУЩIАХЭР тепсэлъы-
хьащ ди республикэм щIа-
лэгъуалэм епха политикэ 
Iуэхухэр зэрыщызэфIахым. 
Гулъытэ нэхъыбэ хуащIащ 
IэщIагъэ къыхахыным хуэу-
нэтIа, «ЛIыхъужь щIэблэ» 
зыфIаща проектыщIэм и 
лэжьэкIэм. Ар зи гугъу тщIа 
зэгухьэныгъитIым щIына-
лъэ 22-м щаутIыпщакIэщ. 
Дыгъэгъазэм КъБР-м гъуэгу 
щытрагъэхьа «ЛIыхъужь 
щIэблэм» щахуэзам щы-
гъуэ, КIуэкIуэ Казбек къыхи-
лъхьауэ щытащ Хэку за-
уэшхуэр илъэс 80 щрикъум 
ирихьэлIэу щIыналъэ зыб-
жанэ къызэщIэзыубыдэ да-
уэдапщэ ирагъэкIуэкIыну. 
Рес публикэм абы зыхуегъэ-
хьэзыр. 

Зэхуэзахэр иджыри тепсэ-
лъыхьащ Къэбэрдей-Балъ-
къэрым спорт-дзэ унэтIыны-
гъэм ухуэзыгъэхьэзыр, ныб-
жьыщIэхэр хэкупсэу къэ-
гъэтэджынымкIэ «ЗауэлI» 

центррэ Шэджэм районым 
хиубыдэу «Вагъуэм къыхэ-
кIа» щIыналъэ-хэкупсэ ла-
геррэ къызэIупх зэрыхъу-
нум. Ахэр сабийхэм ягу ири-
хьын хуэдэу, зыубгъупIэ зиIэ 
щIыпIэхэщ. «ЩIалэгъуалэм 
папщIэ щIыналъэ» програ-
ммэм ипкъ иткIэ дяпэкIи 
 районхэм я къалащхьэ -   
хэм щIа лэгъуалэ центрхэр 

къы щызэIуахынущ. 
Илъэс блэкIам щегъэжьа-

уэ, апхуэдэ центрхэр къы-
щызэIуахащ Налшык, Нарт-
къалэ, Къэщкъэтау, мы 
гъэм абыхэм къахохъуэ Шэ-
джэм, Анзорей, Май, Тыр-
ныауз къалэхэм щылэжьэ-
нухэр. Налшык дэт ЩIалэ-
гъуалэм и унэшхуэми арт-
хэщIапIэ къыщызэIуахыну 

загъэхьэзыр. КъинэмыщIа-
уэ, ХьэтIохъущыкъуей жыла-
гъуэм щагъэлэжьэну я му-
радщ «Iуащхьэмахуэ» ла-
герыр, ар республикэм и 
«Пэрытхэм я зэщIэхъеены-
гъэм» и хэщIапIэ нэхъы-
щхьэу щытынущ. 

КIуэкIуэ Казбек Гуров Гри-
горийрэ Орлов Артуррэ 
фIыщIэ яхуищIащ респуб-

ликэм сыт и лъэныкъуэкIи 
зыкъызэрыщIагъакъуэм 
пап щIэ икIи КъБР-м Хэкум и 
хъумакIуэм и илъэсым и 
цIэкIэ щызэхашэну дауэда-
пщэхэм хэтыну къригъэблэ-
гъащ. 

ЗэIущIэм хэтащ Урысейм 
и ныбжьыщIэхэр граждан-
хэкупсэ гурыщIэ яIэу къэ-
гъэтэджынымкIэ центрым и 
унафэщI Беликовэ Еленэ, 
УФ-м и Президентым деж 
КъБР-м и лIыкIуэу щыIэ 
зэпыт Быкъыш Ратмир, Уры-
сейм и щIалэгъуалэ зэгу-
хьэныгъэм щIыналъэхэр 
зэдэлэжьэнымкIэ и управ-
ленэм и унафэщI Богомаз 
Екатеринэ, КъБР-м щIалэ-
гъуалэ IуэхухэмкIэ и ми-
нистр Лу Азэмэт, «ЗауэлI» 
центрым и унафэщI Шев-
ченкэ Дмитрий, ЩIалэгъуа-
лэ политикэмкIэ институтым 
и унафэщI Бажитов Нико-
лай, «Детек груп» IуэхущIа-
пIэм и унафэщIитIым яз Си-
моненкэ Светланэ сымэ.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Хэкум и хъумакIуэм и илъэсыр
Президентым къызэIуех

ЩIалэгъуалэм хуамурадхэр

Къэбэрдей-Балъкъэр Республикэм и
Iэтащхьэм и Унафэ

Балъкъэрыр езым фIэфIу Урысей къэра-
лым зэрыхыхьэрэ 2027 гъэм илъэс 200 
зэрырикъур гъэлъэпIэным зыхуэгъэхьэ-
зырын, икIи ар егъэкIуэкIын мурадкIэ:

1. Балъкъэрыр езым фIэфIу Урысей къэра-
лым зэрыхыхьэрэ илъэс 200 зэрырикъур 
гъэлъэпIэным егъэщIылIа Iуэхухэр Къэбэр-
дей-Балъкъэр Республикэм щыгъэ-
хьэзырыным икIи щегъэкIуэкIыным хуэлэ-
жьэну комитет къызэгъэпэщын.

2. Балъкъэрыр езым фIэфIу Урысей къэра-
лым зэрыхыхьэрэ илъэс 200 зэрырикъум 
егъэщIылIа Iуэхухэр Къэбэрдей-Балъкъэр 

Республикэм щыгъэхьэзырыным икIи ще-
гъэкIуэкIыным хуэлэжьэну къызэгъэпэщакIуэ 
комитетым хэтхэр къэщтэн.

3. КъызэгъэпэщакIуэ комитетым зэхилъ-
хьэн икIи къищтэн хуейщ Балъкъэрыр езым 
фIэфIу Урысей къэралым зэрыхыхьэрэ илъэс 
200 зэрырикъум егъэщIылIа Iуэхухэм я 
планыр.

Къэбэрдей-Балъкъэр Республикэм и
Iэтащхьэ           КIУЭКIУЭ Казбек.

Налшык къалэ
2025 гъэм щIышылэм и 11-м
№1-РГ

Къэбэрдей-Балъкъэр Республикэм и Iэтащхьэм
2025 гъэм щIышылэм и 1-м къыдигъэкIа унафэ №1-РГ-мкIэ къащтащ

Балъкъэрыр езым фIэфIу Урысей къэралым зэрыхыхьэрэ
илъэс 200 зэрырикъум егъэщIылIа Iуэхухэр Къэбэрдей-Балъкъэр Республикэм 

щыгъэхьэзырыным икIи щегъэкIуэкIыным хуэлэжьэну
къызэгъэпэщакIуэ комитетым хэтхэр

Къэбэрдей-Балъкъэрым ерыскъымрэ 
ерыскъыхэкIхэмрэ елэжь и IуэхущIапIэ-
хэм къыщIагъэкI продукцэхэм я куэда-
гъым хагъахъуэ зэпытщ, къитащ Кавказ 
Ищхъэрэм СтатистикэмкIэ и управле-
нэм.

2024 гъэм и щIышылэ - щэкIуэгъуэ 
мазэхэм къриубыдэу ерыскъыхэкIыу къы-
щIагъэкIам и индексыр 103,1-рэ хъуащ, а 
пIалъэм къриубыдэу псыхэкIыу къалэ-
жьам хуэдитIкIэ хагъэхъуащ 2023 гъэм и 
апхуэдэ пIалъэм щыIа бжыгъэхэм елъы-
тауэ.

ЕрыскъыхэкIхэм ящыщу нэхъыбэу къа-
лэжьащ щIакхъуэр, щIакхъуэхэкIхэр, тхъу-
цIынэр, дагъэр, тхъу гъэвэжахэр, нэкулъ 
зэмылIэужьыгъуэхэр, шэр, шатащхьэр, 

пхъэщхьэмыщхьэхэр, хадэхэкI гъэфIэ-
Iуахэр, нартыхум къыхэщIыкIа крахмалыр.

ПсыхэкIхэм ящыщу нэхъыбэщ псыIэфI-
хэр, сырэр, спиртыр, аркъэр, нэгъуэщI 
фадэ лIэужьыгъуэхэр.

ИпэкIэ хъыбар зэрыщыIащи, 2024 гъэм 
и мазэ пщыкIузым къриубыдэу мэкъумэш 
продукцэу (мэкъумэш къэкIыгъэхэмрэ 
джэдкъазылымрэ) къыщIагъэкIам я куэ-
дагъым фIыуэ хагъэхъуащ икIи проценти 
4,3-кIэ щхьэщыкIащ 2023 гъэм и апхуэдэ 
пIалъэм щыIа бжыгъэхэм. АхъшэкIэ къэб-
гъэлъагъуэмэ, иджыпсту къекIуэкI уа-
сэхэм ятещIыхьауэ, къапщытэж лъэхъэ-
нэм хуэзэу мэкъумэш продукцэу къыщIа-
гъэкIащ сом мелард 64,9-рэ и уасэ.

ХЬЭЩЫКЪУЕЙ  Олег.

Экономикэ

IэнатIэм и зэфIэкIым хохъуэ

КъБР-м и Парламентым и УнафэщI Егоровэ Татьянэ 
хабзэубзыху IуэхущIапIэм и гъатхэ лэжьэгъуэр 
къыщызэIуихым, 2025 гъэр Урысейм Хэкум и 
 хъумакIуэм и илъэсу зэрыщагъэувамрэ ТекIуэныгъэ 
Иныр илъэс 80 зэрырикъунумрэ къыхигъэщащ икIи 
депутатхэм ехъуэхъуащ лэжьыгъэ купщIафIэ къай-
хъулIэну. 

ЗЭIУЩIЭМ унафэ зэрыщащIамкIэ, КъБР-м и Пар-
ламентым и зи чэзу зэIущIэр щIышылэм и 30-м екIуэ-
кIынущ. Къэпщытэныгъэмрэ регламентымкIэ комите-
тым и унафэщI Кансаевэ Еленэ жиIащ щIыналъэм и 
 хабзэубзыху IуэхущIапIэм и япэ зэIущIэм республикэм и 
социально-экономикэ зыужьыныгъэмрэ жылагъуэ- 
политикэ Iуэхухэмрэ ятеухуауэ я Iуэху еплъыкIэхэр къа-
гъэлъэгъуэну къызэрырагъэблагъэр КъБР-м и Парла-
ментым къыщымыгъэлъэгъуа политикэ партхэр. Мы 
гъэм ахэр зытепсэлъыхьынур Къэбэрдей-Балъкъэрым 
и щэнхабзэр хъумэнымрэ абы зрагъэужьынымрэ епха 
Iуэхухэрщ.

ЗэIущIэм депутатхэр щыхэплъащ «КъБР-м ис лъэп къ-
хэм я щэнхабзэ щIэинхэм (тхыдэ, щэнхабзэ фэ еплъхэм) 
ятеухуауэ» КъБР-м и Законым и Iыхьэ 3-1-мрэ 13-мрэ зэ-
хъуэкIыныгъэхэр хэлъхьэным и IуэхукIэ» республикэ за-
коным. 

КъБР-м и Парламентым ЩэнхабзэмкIэ, жылагъуэм 
зегъэужьынымрэ хъыбарегъащIэ политикэмкIэ и коми-
тетым и унафэщI Текуев Амырбий зэрыжиIамкIэ, зако-
нопроектыр ягъэхьэзыращ федеральнэ хабзэм къыщы-
гъэлъэгъуам тету. Абы теухуа я Iуэху еплъыкIэхэр ягъэ-
хьэзырын папщIэ, дэфтэрыр зратыпхъэхэм IэщIа-
гъэхьащ. 

КъищынэмыщIауэ, депутатхэр тепсэлъыхьащ Урысей 
Федерацэм и адрей щIыналъэхэм я жэрдэмхэми. Ахэр 
теухуащ балигъ ныбжьым нэмысахэм я адэ-анэхэмрэ 
апхуэдэхэр зи нэIэм щIэтхэмрэ я къалэнхэр зэрамыгъэ-
защIэм ипкъ иткIэ жэуап зэрырагъэхь щIыкIэр нэхъ 
ткIий ящIыным, спиртрэ фадэрэ къызэрыщIагъэкIым, 
зэращэм къэралыр кIэлъыплъыным, нэгъуэщIхэми. 

 Апхуэдэуи зэIущIэм къыщащтащ КъБР-м и Парла-
ментым и ЩIыхь тхылъкIэ Налшык къалэм щIыпIэ 
унафэр зехьэнымкIэ и Советым и депутат зыбжанэрэ 
республикэм и мэкъумэш, спорт IэнатIэхэм я 
лэжьакIуэхэмрэ зэрыратынум теухуа унафэр. 

КъБР-м и Парламентым
и пресс-IуэхущIапIэ.

Гъатхэ лэжьэгъуэм
депутатхэр пэрохьэ

Къалмыкъ Юрэ

Зумакулов Борис

КIуэкIуэ Юрэ

Бозий Натбий 

ЖьакIэмыхъу КIунэ

Нэхущ Чэрим Брат Хьэбас ШэджыхьэщIэ Аслъэнбий

ДзыхьмыщI Зарэ

Щомахуэ Амырхъан Елгъэр Кашиф

ЩIЫШЫЛЭ (ЯНВАРЬ)

ЩIышылэм и 15 
УФ-м и Следственнэ комите-

тыр къыщызэрагъэпэща ма-
хуэщ

1890 гъэм къалъхуащ адыгэ 
усакIуэ, IуэрыIуатэдж, жылагъуэ 
лэ жьакIуэ Кубэ Шэбан. 

ЩIышылэм и 17 
1950 гъэм къалъхуащ адыгэ 

уэрэджыIакIуэ, жылагъуэ лэ жьа-
кIуэ ПащIэ Ленэ. 

ЩIышылэм и 18 
1940 гъэм къалъхуащ адыгэ 

тхакIуэ, кинодраматург Жылэтэж 
Сэлэдин. 

1955 гъэм къалъхуащ КъБР-м и 
жылагъуэ лэжьакIуэ, УФ-м  цIы-
хубэ егъэджэныгъэм и отличник 
Умэ Светланэ. 

ЩIышылэм и 20 
1921 гъэм Бгырыс АССР-р къэу-

нэхуащ.
1975 гъэм къалъхуащ самбэм-

кIэ тIэунейрэ дунейпсо чемпион 
(1999, 2003) Алъхъуо Сыхьэт-
бий. 

ЩIышылэм и 21 
Инженер дзэм и махуэщ 
1985 гъэм Франджым и ЛIы-

хъужь Хьэгъундокъуэ Елмэс-
хъан дунейм ехыжащ.

ЩIышылэм и 23 
1935 гъэм къалъхуащ тхыдэ 

щIэныгъэхэм я доктор, профес-
сор, тхакIуэ цIэрыIуэ,         КъБР-м 
и Къэрал саугъэтым тIэунейрэ и   
лауреат МафIэдз Сэрэбий.

ЩIышылэм и 25
Урысей студентыгъуэм и ма-

хуэщ
ВМФ-м и штурманым и ма-

хуэщ
1919 гъэм Деникин и дзэхэм 

Налшык яубыдащ.
Таможнэм и лэжьакIуэм и ма-

хуэщ
ЩIышылэм и 27 

Холокостым хэкIуэдахэм я 
фэеплъ махуэщ

1904 гъэм Урыс-Япон зауэм 
щIидзащ.

1941 гъэм «КъБАССР-м щIыхь 
зиIэ и дохутыр» цIэ лъапIэр ягъэу-
ващ. 

1968 гъэм Налшык къэрал Му-
зыкэ театр къыщызэIуахащ.

1940 гъэм къалъхуащ Урысейм 
и къэрал лэжьакIуэ, Социалист 
Лэжьыгъэм и ЛIыхъужь Хьэгъэ-
жей Джонсон. 

ЩIышылэм и 28
ЦIыхум ехьэлIа хъыбарыр 

хъу мэным и дунейпсо махуэщ
ЩIышылэм и 29 

2001 гъэм КъБР-м и цIыхубэ 
уса  кIуэ КIыщокъуэ Алим дунейм 
ехыжащ.

ЩIышылэм и 31
ДыщэкIым и дунейпсо ма-

хуэщ

МАЗАЕ (ФЕВРАЛЬ)

Мазаем и 1
1829 гъэм адыгэ узэщIакIуэ         

Нэгумэ Шорэ Налшык къыщы-
зэIуихащ сабий нэхъ акъы-
лыфIэхэм я школ.

1935 гъэм къалъхуащ археолог, 
шапсыгъ, лъахэдж, узэщIакIуэ 
ТIэш Мадин.

Мазаем и 3
1924 гъэм «Красная Кабарда» 

газетым и цIэр «Къэ рэхьэлъкъ»-
кIэ зэрахъуэкIащ.

Мазаем и 4
Лышх узыфэм ебэныным и 

дунейпсо махуэщ
1935 гъэм Москва и метром япэ 

мафIэгур ирикIуащ.
Мазаем и 6

1935 гъэм «Кабардинка» къэ-
рал къэфакIуэ ансамблым Со-
ветхэм я VII съездым и лIы-              
кIуэхэм папщIэ Москва и Театр 
Иным концерт щитащ.

1975 гъэм къалъхуащ адыгэ 
усакIуэ, журналист, дохутыр 
ПщыукI Латмир. 

Мазаем и 7
2014 гъэм Сочэ щекIуэкIа 

Олимп Джэгухэр къызэIуа хащ.
 1890 гъэм къалъхуащ КъБР-м 

и цIыхубэ артист Ашуров Тана-
хум.

Мазаем и 8
Урысей щIэныгъэм и махуэщ
Дзэ топографым и махуэщ
1955 гъэм къалъхуащ хи-        

мие щIэ  ныгъэхэмкIэ доктор, 
КъБКъУ-м и профессор Щауэ 
Iэбубэчыр.

Мазаем и 9
Граждан авиацэм и лэжьа-

кIуэм и махуэщ
Дзэ дохутырым и дунейпсо 

махуэщ
Аэрофлотым и махуэщ

Мазаем и 10
Дипломат лэжьакIуэм и ма-

хуэщ
Пушкин Александр и фэеплъ 

махуэщ
1890 гъэм къалъхуащ «Адыгэ 

псалъэ» газетым и япэ редактор 
нэхъыщхьэу щыта, «Адыгэбзэ» 
зэ  рырагъаджэ тхылъыр зытха 
Хъу ран Батий. 

1940 гъэм къалъхуащ тхакIуэ, 
публицист, критик, цIэрыIуэ, жы-
лагъуэ лэжьакIуэ, УФ-м щэнхаб-
зэм кIэ щIыхь зиIэ и лэжьакIуэ 
КхъуэIуфэ Хьэчим.

1945 гъэм къалъхуащ жыла-
гъуэ лэжьакIуэ, хьэрычэтыщIэ 
Едыдж Нихьаи. 

Мазаем и 12
1957 гъэм Кавказ Ищхъэрэм 

щыя пэ дыдэу Налшык телевиде-
нэм лэжьэн щIидзащ.

Мазаем и 13
Радиом и дунейпсо махуэщ
1945 гъэм къалъхуащ сурэтыщI, 

КъБР-м щэнхабзэмкIэ щIыхь зиIэ 
и лэжьакIуэ, Тэрч къалэ щIыхь 
зиIэ и цIыху Гъыдэ Валерэ. 

1950 гъэм къалъхуащ адыгэ 
драматург, УФ-м и цIыхубэ артист 
КIуэкIуэн Мурат.

Мазаем и 14
Валентин щихъым и махуэщ - 

ФIыуэ зэрылъагъухэм я махуэщ
ТхылъкIэ зэхуэупсэным и ду-

нейпсо махуэщ
Мазаем и 15

Я къулыкъу ягъэзащIэу нэ-
гъуэщI къэрал щыхэкIуэда           
урысей цIыхухэм я фэеплъ ма-
хуэщ 

Лышх узыфэ зыпкърыт са-
бийхэм я дунейпсо махуэщ 

1960 гъэм Къэбэрдей-Балъ-
къэ рым и Композиторхэм                               
я зэ гу хьэ ныгъэр къызэрагъэпэ-
щащ.

1940 гъэм къалъхуащ къэрал, 
политикэ, жылагъуэ лэжьакIуэ 
цIэрыIуэ, тхыдэ щIэныгъэхэм я 
доктор, КъБР-м, КъШР-м щIэны-
гъэхэмкIэ щIыхь зиIэ я лэжьакIуэ 
Зумакулов Борис. 

1970 гъэм къалъхуащ Кавка-
зымрэ Шэрджэс щIыналъэмрэ                  
я тхыдэм теухуа лэжьыгъэхэр зи          
IэдакъэщIэкI щIэныгъэхэм я             
доктор Хъун Яхья (Израиль). 

Мазаем и 16
Урысейм и Минэнергом и ар-

хивым и махуэщ 
Мазаем и 17

Гуапагъэ щIэным и махуэщ
Урысей студент гупхэм я ма-

хуэщ
Мазаем и 18

Урысейм и транспорт полицэм 
и махуэщ

1924 гъэм Налшык Лениным и 
цIэр зезыхьэ еджапIэ къалэ              
цIы кIу къыщызэIуахащ.

1935 гъэм къалъхуащ тхакIуэ, 
журналист цIэрыIуэ КъБР-м щэн-
хабзэмкIэ щIыхь зиIэ и лэжьакIуэ 
Къуэдзокъуэ Хьэсэн.

Мазаем и 19
1986 гъэм СССР-м «Мир» стан-

цыр хьэршым ириутIыпщхьащ.
Мазаем и 20

Социальнэ зэхуэгъэдэныгъэм 
и дунейпсо махуэщ 

1940 гъэм Налшык IэфIыкIэ 
фаб рикэ къыщызэIуахащ.

1935 гъэм къалъхуащ медици-
нэ щIэныгъэхэмкIэ доктор, 
 КъБКъУ-м и профессор Гъащтэ 
Абдул. 

Мазаем и 21
Анэдэлъхубзэм и дунейпсо 

махуэщ 
Экскурсоводым и дунейпсо 

ма хуэщ 
Мазаем и 22

ЩIэпхъаджащIэхэм яIэ щIэ-
кIуэдахэм я дунейпсо махуэщ

1944 гъэм Тамбий Владимир 
Совет Союзым и ЛIыхъужь цIэр 
къыфIащащ.

1960 гъэм къалъхуащ къэрал, 
политикэ лэжьакIуэ, КъБР-м и 
Правительствэм и УнафэщIу щы-
та Хьэсанэ Руслан. 

Мазаем и 23
Хэкум и хъумакIуэм и махуэщ
1942 гъэм кхъухьлъатэзехуэ 

Къар дэн Къубатий Ленин орде-
ныр япэу къратащ.

Мазаем и 24
Илъэс 280-рэ ипэ къалъхуащ 

урыс флотым и адмирал, касог 
пщыш хуэ Ридадэ и къуэрылъху 
Ушаков Федор (1745-1817). 

1915 гъэм къалъхуащ драма-
тург, УФ-м щIыхь зиIэ и артист 
Щхьэ гъэпсо Мухьэмэд.

Мазаем и 25
1930 гъэм къалъхуащ филоло-

гие щIэныгъэхэмкIэ доктор, 
 КъБКъУ-м и профессор, КъБР-м 
щIэ ны гъэхэмкIэ щIыхь зиIэ и лэ-
жьакIуэ КIуэкIуэ Жэмалдин.

Мазаем и 26
1940 гъэм къалъхуащ тхакIуэ 

Щауэ Къалидар.
1965 гъэм къалъхуащ КъБР-м и 

Парламентым и депутат, Афга-
нистаным щызэуахэм я зэгухьэ-
ныгъэм и тхьэмадэ Тхьэгъэлэдж 
Тимур. 

Мазаем и 27
Мыщэ хужьым и дунейпсо ма-

хуэщ 
1945 гъэм Мэсей Аслъэнджэ-

рий Совет Союзым и ЛIыхъужь 
цIэр къыфIащащ.

1940 гъэм къалъхуащ шэрджэс 
сурэтыщI Мэзукъэбз Хьэзрэт.

ГЪАТХЭПЭ (МАРТ)

Гъатхэпэм и 1
Граждан зыхъумэжыныгъэм и 

дунейпсо махуэщ
Эксперт-криминалистым и 

ма хуэщ
Хостинг-провайдерым и ма-

хуэщ
Наркотикымрэ ар зыщэхэмрэ 

ебэныным и махуэщ
Гъатхэпэм и 2

1805 гъэм къалъхуащ тхыдэтх, 
Кавказым и этнограф, адыгэхэм 
ятетхыхьа Люлье Леонтий.

1920 гъэм къалъхуащ усакIуэ, 
Совет Союзым и ЛIыхъужь Ан-
дырхъуей Хъусен.

Гъатхэпэм и 3
ТхакIуэм и дунейпсо махуэщ
ЩIыуэпс къамыгъэIурыщIам 

и дунейпсо махуэщ
Театрым щылажьэ кассирым 

и махуэщ
ТхьэкIумэм и узыншагъэр 

хъу мэным и дунейпсо махуэщ
1930 гъэм къалъхуащ усакIуэ, 

тха кIуэ цIэрыIуэ Мысачэ Петр.
Гъатхэпэм и 4

1940 гъэм къалъхуащ мэкъу-
мэш щIэныгъэхэмкIэ доктор, про-
фессор, КъБР-м щIэныгъэхэмкIэ 
щIыхь зиIэ и лэжьакIуэ КIуэкIуэ 
Тэлэдин. 

Гъатхэпэм и 5
1950 гъэм къалъхуащ полко-

вник, жылагъуэ лэжьакIуэ, Рихьэ-
ние (Израиль) щыщ Гъыш Самир. 

Гъатхэпэм и 8-м
ЦIыхубзхэм я дунейпсо ма-

хуэщ
1940 гъэм къалъхуащ техникэ 

щIэ ныгъэхэмкIэ доктор, профес-
сор, ЩIДАА-м и академик Къас-
къул Мусэбий. 

1950 гъэм къалъхуащ филоло-
гие щIэныгъэхэмкIэ доктор, 
АКъУ-м и профессор, ЩIДАА-м и 
ака демик Унэрокъуэ Раисэ. 

Гъатхэпэм и 9-м
Геодезиемрэ картографиемрэ 

я лэжьакIуэхэм я махуэщ
Гъатхэпэм и 10

Архивхэм я махуэщ
Гъатхэпэм и 11

Наркоконтролым и лэ жьа-
кIуэм и махуэщ

ХъумакIуэм и махуэщ
1991 гъэм «Ленин гъуэгу» газе-

тым и цIэр «Адыгэ псалъэ»-кIэ зэ-
рахъуэкIащ.

Гъатхэпэм и 12
Уголовнэ-гъэзэщIакIуэ Iуэху-

щIапIэм щылажьэхэм я махуэщ
1917 гъэм Урысейм пащтыхьыр 

щытрадзащ.
1955 гъэм къалъхуащ химие щIэ-

 ныгъэхэмкIэ доктор, КъБКъУ-м и 
профессор Хъурей Арсен.

Гъатхэпэм и 14
Адыгэбзэм и махуэщ 
1853 гъэм Бырсей Умар и «Ады-

гэбзэ псалъалъэ» тхылъыр ду-
нейм къытехьащ. 

2003 гъэм Адыгэ Республикэм 
унафэ къыщащтащ гъатхэпэм и 
14-р Адыгэбзэм и махуэу зэры щы-
тымкIэ. 

Гъатхэпэм и 15
ЩэхуакIуэм и хуитыныгъэхэр 

хъумэным и дунейпсо махуэщ
1880 гъэм къалъхуащ адыгэхэм 

я цIыхубэ лIыхъужь Къылыш 
Сулъ тIан-Джэрий.

Гъатхэпэм и 16
ПсэупIэ-коммунальнэ хо зяй-

с т  вэм, цIыхухэм Iуэхутхьэбзэ 
яхуэ щIэным щылажьэхэм я ма-
хуэщ

МВД-м экономикэ шынагъуэн-
шагъэмкIэ и лэжьакIуэхэм я ма-
хуэщ

Гъатхэпэм и 18
Кърымыр Урысейм къыщы-

гуа гъэхьэжам и махуэщ 
1930 гъэм къалъхуащ филоло-

гие щIэныгъэхэмкIэ доктор, 
КъШКъУ-м и профессор, УФ-м, 
КъБР-м, КъШР-м, Адыгейм щIэ-
ны гъэхэмкIэ щIыхь зиIэ я лэ-
жьакIуэ, ЩIДАА-м и академик 
Хъуп сырокъуэ Хъызыр.

Гъатхэпэм и 19
ПсыщIагъ кхъухьым ис хы-

дзэлIхэм я махуэщ
1930 гъэм къалъхуащ компози-

тор, УФ-м щIыхь зиIэ и артист 
 Къашыргъэ Билал.

1945 гъэм къалъхуащ КъБР-м 
щIыхь зиIэ и артисткэ ДзыхьмыщI 
Зарэ.

Гъатхэпэм и 20
Насыпым и дунейпсо махуэщ
ЩIым и дунейпсо махуэщ
Астрологием и дунейпсо ма-

хуэщ
1910 гъэм къалъхуащ «ЩIыхь» 

ор деным и нагъыщищри зыхуа-
гъэ фэща Мусэ Менлы.

Гъатхэпэм и 21
Усыгъэм и дунейпсо махуэщ
Дауным и узыфэр зыпкърыт-

хэм я дунейпсо махуэщ 
Лъэпкъ зэхэгъэжыр гъэкIуэ-

ды ным и дунейпсо махуэщ
Мэзхэм я дунейпсо махуэщ 
Гъэрэ щIырэ щызэхэкI ма-

хуэщ
1910 гъэм къалъхуащ адыгэ 

тхакIуэ Махъсидэ Залымхъан.
1940 гъэм къалъхуащ УФ-м 

щIыхь зиIэ и артист, АР-м и цIы-
хубэ артист Жанэ Нафисэт. 

1960 гъэм къалъхуащ биоло-
гие щIэныгъэхэмкIэ доктор, 
 КъБКъМУ-м и профессор Джато-
къуэ Олег. 

Гъатхэпэм и 22
Псым и дунейпсо махуэщ
Таксистым и дунейпсо махуэщ

Гъатхэпэм и 23
Урысейм Гидрометеороло-

гием и лэжьакIуэхэм я махуэщ
Гъатхэпэм и 24

Жьэн узым ебэныным и ду-
нейпсо махуэщ

1960 гъэм къалъхуащ адыгэ уэ-
рэджыIакIуэ цIэрыIуэ, Абхъазым 
щIыхь зиIэ и артисткэ, АР-м и 
цIыхубэ артисткэ, УФ-м щIыхь 
зиIэ и артистэ Къандурым и ду-
нейпсо саугъэтым и лауреат Нэ-
хей Тамарэ. 

Гъатхэпэм и 25
Щэнхабзэм и лэжьакIуэм и 

махуэщ
Гъатхэпэм и 27

Урысейм и Лъэпкъ гвардием и 
дзэ хэм я махуэщ

Театрым и дунейпсо махуэщ 
Гъатхэпэм и 28

Балъкъэр лъэпкъым и къэ-
щIэрэщIэжыныгъэм и махуэщ

1957 гъэм Балъкъэр лъэпкъым 

и автономиер зэфIагъэувэжащ.
1940 гъэм къалъхуащ шэр-

джэс усакIуэ, публицист, 
къэрал, жылагъуэ лэжьакIуэ 
Псыхэмыхьэ Мусэ. 

Гъатхэпэм и 29
Юрист IэнатIэм и лэжьакIуэм 

и махуэщ 
Гъатхэпэм и 30

ЩIыр хъумэным и махуэщ
1935 гъэм къалъхуащ Тыркум 

щыщ адыгэ спортсмен, Олимп 
Джэгухэм я чемпион (1968) На-
гъуэ (Аталай) Мэхьмуд.

МЭЛЫЖЬЫХЬ (АПРЕЛЬ)

Мэлыжьыхьым и 1
Ауанымрэ дыхьэшхэнымрэ я 

махуэщ 
Къуалэбзухэм я дунейпсо ма-

хуэщ
1930 гъэм къалъхуащ адыгэ уэ-

рэджыIакIуэ цIэрыIуэ, РСФСР-м 
щIыхь зиIэ и артисткэ, АР-м и 
цIыхубэ артисткэ Щауэжь Розэ. 

1950 гъэм къалъхуащ КъБР-м 
АР-м щIыхь зиIэ я артисткэ КIуэ-
кIуэ Елизаветэ.

Мэлыжьыхьым и 2
Лъэпкъ зэкъуэтыныгъэм и ма-

хуэщ
Сабий тхылъым и дунейпсо 

махуэщ
1911 гъэм узэщIакIуэ ЦIагъуэ 

Нурий Истамбыл адыгэбзэкIэ 
къы щыдигъэкIащ «Гъуазэ» газе-
тым и япэ номерыр.

Мэлыжьыхьым и 6
Геологым и махуэщ
Следственнэ органхэм я лэ-

жьа кIуэхэм я махуэщ
Мэлыжьыхьым и 7

Узыншагъэм и дунейпсо ма-
хуэщ

1940 гъэм къалъхуащ тхакIуэ 
цIэ рыIуэ, УФ-м щэнхабзэмкIэ 
щIыхь зиIэ и лэжьакIуэ, АР-ми 
КъШР-ми щIыхь зиIэ я журналист 
Мэзыхьэ Борис.

Мэлыжьыхьым и 8
Цыджанхэм я дунейпсо махуэщ
Дзэ комиссариатхэм я лэ жьа-

кIуэ хэм я махуэщ
1945 гъэм къалъхуащ УФ-м, 

 АР-м я цIыхубэ сурэтыщI, АР-м и 
Къэрал саугъэтым и лауреат Къат 
Теувэж. 

Мэлыжьыхьым и 10
Хьэуам щызэпэщIэт къарухэм 

защыхъумэным и махуэщ
1945 гъэм Иуан Хьэсэн Совет 

Союзым и ЛIыхъужь цIэр къыфIа-
щащ.

1964 гъэм «КъБР-м и цIыхубэ 
уса кIуэ», «КъБР-м щэнхабзэмкIэ 
щIыхь зиIэ и лэжьакIуэ», «КъБР-м 
щIыхь зиIэ и ухуакIуэ» цIэ лъапIэ-
хэр ягъэуващ.

Мэлыжьыхьым и 11
ГъэрыпIэм исхэр хуит къэ -

щIыжыным и дунейпсо махуэщ
1940 гъэм къалъхуащ филоло-

гие щIэныгъэхэмкIэ доктор Бэто-
къуэ Нияз. 

Мэлыжьыхьым и 12
Космонавтикэм и дунейпсо 

махуэщ
Мэлыжьыхьым и 13

ПсапащIэм и махуэщ 
1905 гъэм къалъхуащ адыгэ 

узэ щIакIуэ, еджагъэшхуэ ГъукIэ-
мыхъу Абубэчыр.

Мэлыжьыхьым и 15
Щэнхабзэм и дунейпсо ма-

хуэщ
Ра дио, электроннэ IэщIагъэ-

лIым и махуэщ
Мэлыжьыхьым и 17

Гемофилием и дунейпсо ма-
хуэщ

Мэлыжьыхьым и 18
Фэеплъхэмрэ тхыдэ мыхьэнэ 

зиIэ щIыпIэхэмрэ я дунейпсо 
махуэщ

Радиор фIыуэ зылъагъум и 
дунейпсо махуэщ

1970 гъэм Балэ Мухьэдинрэ 
Къар дэн Хьэсэнрэ «Мадинэ» япэ 
адыгэ оперэр ягъэуващ.

Мэлыжьыхьым и 19
Урысей полиграфием и ма-

хуэщ
Циркым и дунейпсо махуэщ
1965 гъэм къалъхуащ биоло-

гие щIэ  ныгъэхэмкIэ доктор, 
 КъБКъ М У-м и профессор Бес-
лъэ ней Эдуард. 

Мэлыжьыхьым и 20
Донорым и лъэпкъ махуэщ
1937 гъэм Прохладнэ станицэр 

къалэ хъуащ.
1940 гъэм къалъхуащ Герма-

нием щыIэ Адыгэ Хасэхэм я Фе-
дерацэм и тхьэмадэу щыта ТIам-
жьыкъуэ (Цей) Умар-Фарукъ. 

1940 гъэм къалъхуащ УФ-ми 
КъБР-ми щэнхабзэмкIэ щIыхь 
зиIэ я лэжьакIуэ Джырандокъуэ 
Ми хаил.

Мэлыжьыхьым и 21
ЩIыпIэ самоуправленэм и ма-

хуэщ
Бухгалтер нэхъыщхьэм и ма-

хуэщ
1925 гъэм къалъхуащ Иорда-

нием и къэрал, дзэ, жылагъуэ     
лэ жьакIуэ, дипломат, генерал- 
майор Бырмамыт Фоаз. 

1940 гъэм къалъхуащ УФ-ми 
КъБР-ми щIыхь зиIэ я артисткэ, 
КъБР-м и Къэрал саугъэтым и 
лау реат ЖьакIэмыхъу КIунэ.

Мэлыжьыхьым и 22
«ЩIым и махуэ» дунейпсо 

Iуэхур йокIуэкI
1870 гъэм къалъхуащ Ленин 

(Ульянов) Владимир. 
Мэлыжьыхьым и 23

Тхылъымрэ ар зытхам и хуи-
ты ныгъэр хъумэнымрэ я ду-

нейпсо махуэщ
Мэлыжьыхьым и 24

ЩIалэгъуалэм я зэкъуэтыны-
гъэм и дунейпсо махуэщ 

Мэлыжьыхьым и 25
Адыгэ (шэрджэс) ныпым и ма-

хуэщ
Техьэгъуэ узыфэм ебэныным 

и дунейпсо махуэщ 
ДНК-м и дунейпсо махуэщ
Пхъум и махуэщ

Мэлыжьыхьым и 26
Интеллект мылъкум и дунейп-

со махуэщ 
Радиацэ шынагъуэм хэкIуэда-

хэм я фэеплъ махуэщ
Нотариатым и махуэщ

Мэлыжьыхьым и 27
Урысей парламентаризмэм и 

махуэщ
Мэлыжьыхьым и 28

Лэжьыгъэр хъумэным и ду-
нейпсо махуэщ

Химие шынагъуэншагъэм и 
махуэщ

Медицинэ дэIэпыкъуныгъэ 
псын щIэм и лэжьакIуэм и ма-
хуэщ

Мэлыжьыхьым и 29
Къафэм и дунейпсо махуэщ
1964 гъэм ЩоджэнцIыкIу Алий 

и цIэр зезыхьэ Къэбэрдей къэрал 
драмэ театрым щагъэуващ «Ла-
луцэ» япэ адыгэ балетыр.

Мэлыжьыхьым и 30
Джазым и дунейпсо махуэщ 
МафIэс къэмыгъэхъуным и 

махуэщ

НАКЪЫГЪЭ (МАЙ)

Накъыгъэм и 1
Гъатхэмрэ Лэжьыгъэмрэ я ма-

хуэшхуэщ
1955 гъэм къалъхуащ адыгэ 

тха кIуэ Емкъуж Мухьэмэд. 
Накъыгъэм и 2

1930 гъэм къалъхуащ «Адыгэ 
псалъэ» газетым и редактор нэ-
хъыщхьэу щыта ТIажь Пётр.

Накъыгъэм и 3
Печатым и хуитыныгъэм и ду-

нейпсо махуэщ 
Дыгъэм и дунейпсо махуэщ
Астрономием и дунейпсо ма-

хуэщ
Накъыгъэм и 4

1959 гъэм Налшык газ къашэу 
щIадзащ.

2010 гъэм УФ-м и Президентым 
и УказкIэ Налшык «Дзэ щIыхьым 
и къалэ» цIэ лъапIэр къыфIа-
щащ.

Накъыгъэм и 5
Акушерым и дунейпсо махуэщ 
Ныкъуэдыкъуэхэм я хуитыны-

гъэм щIэбэныным и дунейпсо 
махуэщ 

Водолазым и махуэщ
1930 гъэм къалъхуащ тхыдэ щIэ-

ныгъэхэмкIэ доктор, КъБКъУ-м и 
профессор Къардэн Iэбубэ.

Накъыгъэм и 6
1870 гъэм къалъхуащ Уэсмэн 

пащтыхьыгъуэм и маршал, адыгэ 
дзэзешэ цIэрыIуэ Азнавур (Анчо-
къуэ) Ахъмэт. 

1875 гъэм къалъхуащ адыгэ 
тхы дэтх, узэщIакIуэ Долэт-
Джэрий СулътIан.

1960 гъэм къалъхуащ къэрал 
лэ  жьакIуэ, КъБР-м щыIэ УФПС-м 
и унафэщIу щыта Шурдым Iэ-      
сият. 

Накъыгъэм и 7
Радиом и махуэщ
Связистым и махуэщ 
Урысейм IэщэкIэ зэщIэузэда 

и къарухэр къыщызэрагъэпэща 
махуэщ

1985 гъэм Налшык Хэку зауэ 
орденым и япэ нагъыщэр къыхуа-
гъэфэщащ.

1990 гъэм КъБР-м и «Адыгэ 
Хасэ» жылагъуэ зэгухьэныгъэр 
къы зэрагъэпэщащ.

1940 гъэм къалъхуащ колхоз-
хэт, Социалист Лэжьыгъэм и ЛIы-
хъужь Инэмыкъуэ КIунац (Ады-
гей). 

1950 гъэм къалъхуащ филологие 
щIэныгъэхэмкIэ доктор, КъКъУ-м и 
профессор Балэ Иринэ.

Накъыгъэм и 8
Жор плъыжьымрэ Мазэ ны-

къуэ щхъуантIэмрэ я дунейпсо 
махуэщ

1945 гъэм фашист Германием 
псалъэмакъыншэу зыкъызэри-
тымкIэ актым Iэ традзащ.

Накъыгъэм и 9
ТЕКIУЭНЫГЪЭМ И МАХУЭЩ
1945 гъэм «1941-1945 гъэхэм 

екIуэ  кIа Хэку зауэшхуэм Герма-
нием зэрыщытекIуам папщIэ» 
ме далыр ягъэуващ.

1910 гъэм къалъхуащ ре-
жиссёр, КъБР-м гъуазджэмкIэ 
щIыхь зиIэ и лэжьакIуэ Мыд 
Хьэж мусэ. 

1915 гъэм къалъхуащ 
 КъБАССР-м и къэрал лэжьакIуэ, 
Социалист Лэжьыгъэм и ЛIы-
хъужь Бгъэ жьнокъуэ Хьэчим. 

Накъыгъэм и 10
1930 гъэм къалъхуащ педагоги-

кэ щIэныгъэхэмкIэ доктор, про-
фессор, АПСН-мрэ ЩIДАА-мрэ я 
академик, УФ-м щIыхь зиIэ и егъэ-
джакIуэ, АР-м щIэныгъэхэмкIэ 
щIыхь зиIэ и лэжьакIуэ Бузэр  
Ким. 

1945 гъэм къалъхуащ филосо-
фие щIэныгъэхэмкIэ доктор, 
АКъУ-м и профессор Пэнэж Ув-
жы къуэ. 

Накъыгъэм и 11
Анэм и махуэщ

Накъыгъэм и12
Медицинэ сестрахэм я ду-

нейпсо махуэщ

1935 гъэм къалъхуащ публи-
цист, КъБР-м щIыхь зиIэ и журна-
лист Уэрыш Нурхьэлий.

Накъыгъэм и 13
УФ-м и Хы фIыцIэ флотым и 

махуэщ 
1965 гъэм къалъхуащ КъБР-мрэ 

Ингуш Республикэмрэ щIыхь зиIэ 
я артист Зеущэ Iэуес.

Накъыгъэм и 14
1945 гъэм къалъхуащ къэрал, 

политикэ лэжьакIуэ, тхыдэ щIэны-
гъэхэмкIэ доктор, ЩIДАА-м и ака-
демик, Абхъаз Республикэм и япэ 
президенту щыта Ардзинбэ Вла-
дислав. 

1950 гъэм къалъхуащ компози-
тор, музыковед Блай Тамарэ.

Накъыгъэм и 15
Унагъуэм и дунейпсо махуэщ
1942 гъэм 115-нэ Къэбэрдей-

Балъкъэр лъэпкъ шууей дивизэр 
зауэм Iухьащ.

1935 гъэм къалъхуащ тхакIуэ, 
журналист Къамбий Зуфар.

Накъыгъэм и 16
Биографхэм я махуэщ

Накъыгъэм и 17
Хъыбар зыт жылагъуэм и ду-

нейпсо махуэщ 
1915 гъэм къалъхуащ Социа-

лист Лэжьыгъэм и ЛIыхъужь Делэ 
Алий (Адыгей). 

Накъыгъэм и 18
Музейхэм я дунейпсо махуэщ

Накъыгъэм и 19
1991 гъэм Налшык къыщызэIуа-

хащ Къэбэрдей лъэпкъым и япэ 
конгресс. Абы и япэ президенту 
хахащ Къалмыкъ Юрэ 

Накъыгъэм и 20
Метрологым и дунейпсо ма-

хуэщ
Травматологым и дунейпсо 

махуэщ
Бжьэм, бжьэ зыгъэхъухэм я 

дунейпсо махуэщ
1935 гъэм къалъхуащ физико-

математикэ щIэныгъэхэмкIэ док-
тор, КъБКъУ-м и профессор, 
 КъБР-м щIэныгъэхэмкIэ щIыхь 
зиIэ и лэжьакIуэ ЖьэкIэмыхъу 
Мусэбий.

1955 гъэм къалъхуащ КъБР-м 
щIыхь зиIэ и журналист Тэтро-
къуэ Астемыр.

Накъыгъэм и 21
Полярникым и махуэщ 
Урыс-Кавказ зауэм (1763-1864) 

хэкIуэда адыгэхэм я фэеплъ ма-
хуэщ 

2004 гъэм Налшык къыщызэ-
Iуа хащ Урыс-Кавказ зауэм хэкIуэ-
да адыгэхэм я фэеплъ.

Накъыгъэм и 24
Славян тхыбзэмрэ щэнхаб-

зэмрэ я махуэщ
Кадровикым и махуэщ
1940 гъэм къалъхуащ шэрджэс 

тхакIуэ, усакIуэ Анзор Мухьэмэд.
Накъыгъэм и 25

Филологым и махуэщ
1940 гъэм къалъхуащ тхакIуэ, 

журналист, КъБР-м щэнхабзэм-
кIэ щIыхь зиIэ и лэжьакIуэ Тхьэ-
мокъуэ Барэсбий.

1950 гъэм къалъхуащ УФ-м 
щIыхь зиIэ и ухуакIуэ, КъБР-м и 
Парламентым и УнафэщIым и 
 къуэдзэу щыта Бозий Натбий.

Накъыгъэм и 26
ХьэрычэтыщIэм и махуэщ 

Накъыгъэм и 27
Библиотекарым и махуэщ

Накъыгъэм и 28
Гъунапкъэхъумэм и махуэщ
1930 гъэм къалъхуащ Ады-

гейм, КъБР-м, КъШР-м я цIыхубэ 
тха кIуэ, СССР-м, РСФСР-м я 
Къэрал саугъэтхэм я лауреат, 
Урысей Федерацэм Лэжьыгъэм-
кIэ и ЛIы хъужь МэшбащIэ Ис-
хьэкъ. 

1930 гъэм къалъхуащ киноак-
тёр, Къэбэрдей-Балъкъэрым и 
цIыхубэ артист, КъБР-м и Къэ- 
рал саугъэтым и лауреат Молей 
Ба рэсбий.

1950 гъэм къалъхуащ жыла-
гъуэ лэжьакIуэ, хьэрычэтыщIэ 
Джэ рыджэ Хьэсэн. 

Накъыгъэм и 29
ООН-м щыIэ мамырыгъэщIэ-

къухэм (миротворецхэм) я ду-
нейпсо махуэщ 

Дзэ автомобилистым и ма-
хуэщ

Таможнэ къулыкъущIапIэм и 
ветеранхэм я махуэщ 

Накъыгъэм и 30
1970 гъэм къалъхуащ телере-

жиссер, культурологиемкIэ   кан-
дидат, УФ-м и артиадэм, КъБР-м 
и Къэ рал саугъэтхэм я лауреат 
Сэралъп Самарэ. 

Накъыгъэм и 31
Адвокатым и махуэщ
1960 гъэм къалъхуащ политикэ 

лэ жьакIуэ, КъБР-м щIыхь зиIэ и 
до хутыр Къарэнашэ Iэминат.  

МЭКЪУАУЭГЪУЭ (ИЮНЬ)

Мэкъуауэгъуэм и 1

Адэ-анэхэм я дунейпсо махуэщ
Сабийхэр хъумэным и махуэщ
1921 гъэм «Красная Кабарда» 

газетым и япэ номерыр къы дэ-
кIащ.

Мэкъуауэгъуэм и 2
1928 гъэм Налшык тхылъ             

тедзапIэ къыщызэIуахащ.
1950 гъэм къалъхуащ уса-        

кIуэ цIэрыIуэ, журналист Хьэту 
Пётр.

Мэкъуауэгъуэм и 3
1935 гъэм къалъхуащ биологие 

щIэныгъэхэмкIэ доктор, профес-
сор Тамбий Александр. 

Мэкъуауэгъуэм и 5
Экологым и махуэщ
Дыкъэзыухъуреихь дунейр 

хъумэным и махуэщ
1930 гъэм къалъхуащ адыгэ 

усакIуэ Хъунэгу Нурет.
1960 гъэм къалъхуащ мэкъу-

мэш щIэныгъэхэмкIэ доктор, 
шэр джэс еджагъэшхуэ Мамбэт 
Мурадин.

Мэкъуауэгъуэм и 6
Урысыбзэм и махуэщ

Мэкъуауэгъуэм и 8
Социальнэ лэжьакIуэм и ма-

хуэщ
Тенджызым и дунейпсо ма-

хуэщ
1955 гъэм къалъхуащ КъБР-м 

щIыхь зиIэ и журналист, Урысей 
артиадэм и лауреат МахуэлI Хъэ-
джэт.

Мэкъуауэгъуэм и 10
1910 гъэм къалъхуащ сурэтыщI-

график, УФ-м щIыхь зиIэ и 
сурэтыщI, «Нартхэр», «Ди деж 
къэса уэрэдхэр», «Къурш щхьэ-
гухухэм я таурыхъхэр» тхылъхэр 
зыгъэщIэрэщIа Глуховцев Алек-
сандр.

1925 гъэм къалъхуащ режиссёр 
цIэрыIуэ, УФ-м и цIыхубэ артист 
Ерчэн Леонид.

Мэкъуауэгъуэм и 12
Урысейм и махуэщ 

Мэкъуауэгъуэм и 13
1936 гъэм Къэбэрдей къэрал 

лъэпкъ драмэ театрыр къызэIуа-
хащ.

1950 гъэм къалъхуащ искус ст-
во ведениемкIэ доктор, профес-
сор, ЩIДАА-м и академик, Тыр-
кумэн консерваторэм и проректор 
Абыкъуэ ФатIимэ. 

1970 гъэм къалъхуащ экономи-
кэ щIэныгъэхэмкIэ доктор, 
 АКъУ-м и профессор ХъуакIуэ 
Заурбэч.

Мэкъуауэгъуэм и 14
УФ-м и Iэпхъуэшапхъуэ Iуэ-

хухэмкIэ и IэнатIэм и лэжьакIуэм 
и махуэщ

Лъы зытым и дунейпсо ма-
хуэщ

1955 гъэм къалъхуащ адыгей 
уса кIуэ, драматург ЛIыхэс Мухь-
дин.

Мэкъуауэгъуэм и 15
Медицинэ IэнатIэм и лэжьа-

кIуэм и махуэщ 
Адэм и махуэщ 
1945 гъэм къалъхуащ КъБР-м 

щIыхь зиIэ и артист Пщыгъуэш 
Юрэ.

Мэкъуауэгъуэм и 16
1940 гъэм къалъхуащ мэкъу-

мэш щIэныгъэхэмкIэ доктор, 
КъБКъМУ-м и профессор Къума-
хуэ Владимир.

Мэкъуауэгъуэм и 17
1940 гъэм къалъхуащ КъБР-м 

щIыхь зиIэ и артист КIэш Фёдор.
Мэкъуауэгъуэм и 18

1940 гъэм къалъхуащ сурэтыщI 
Индрис Залымхъан.

Мэкъуауэгъуэм и 19
1960 гъэм къалъхуащ КъБР-м 

щIыхь зиIэ и журналист, КъБР-м и 
Правительствэм и саугъэтым и 
лауреат БищIо Iэсият. 

Мэкъуауэгъуэм и 20
Зи псэупIэр IэмалыншагъэкIэ 

зыхъуэжын хуей хъуахэм я ду-
нейпсо махуэщ

1920 гъэм къалъхуащ шэрджэс 
тхакIуэ Кхъуэхъу Цуцэ.

Мэкъуауэгъуэм и 22
Щыгъуэмрэ фэеплъымрэ я 

махуэщ - Хэку зауэшхуэр щы-
щIидза махуэщ 

Мэкъуауэгъуэм и 23
1950 гъэм къалъхуащ къэрал 

лэжьакIуэ цIэрыIуэ, «Хьэбэз гипс 
завод» ОАО-м и унафэщI Аргун 
Олег. 

Мэкъуауэгъуэм и 25
ХыдзэлIым (морякым) и ма-

хуэщ
1945 гъэм къалъхуащ психоло-

гие щIэныгъэхэмкIэ доктор,          
КъБКъУ-м и профессор, жыла-
гъуэ лэжьакIуэ Хъурей Леоренэ.

Мэкъуауэгъуэм и 26
1945 гъэм къалъхуащ экономи-

кэ щIэныгъэхэмкIэ доктор,          
КъБКъМУ-м и профессор, МАИ-м 
и академик Къэсей Борис. 

Мэкъуауэгъуэм и 27
1979 гъэм «КъБР-м и цIыхубэ 

тхакIуэ» цIэ лъапIэр ягъэуващ.
Мэкъуауэгъуэм и 28

Урысейм и щIалэгъуалэм и 
махуэщ

Мэкъуауэгъуэм и 29
1930 гъэм къалъхуащ «Шэр-

джэсхэр» монографиер зи Iэда-
къэ къыщIэкIа, хэхэс адыгэхэм 
ятеухуауэ куэд зылэжьа Хьэты-
къуей Раджаб (Израиль). 

Мэкъуауэгъуэм и 30
1945 гъэм къалъхуащ америкэ 

бзэщIэныгъэлI, адыгэбзэр зы-
джа, тхылъ зыбжанэ зытха про-
фессор Коларуссо Джон. 

БАДЗЭУЭГЪУЭ (ИЮЛЬ)

Бадзэуэгъуэм и 1
Зэхэуэхэм хэта ветеранхэм я 

махуэщ 
1925 гъэм къалъхуащ тырку 

пуб  лицист, узэщIакIуэ цIэрыIуэ 
Айдемир (Выщхьэ) Иззэт. 

1980 гъэм къалъхуащ Олимп 
Джэгухэм я чемпион (2008), 
 КъБР-м спортымкIэ и министру 
щыта Хъущт Аслъэнбэч. 

Бадзэуэгъуэм и 2
Спорт журналистым и дунейп-

со махуэщ.
1805 гъэм къалъхуащ адыгэпщ, 

Кавказ зауэм и лIыхъужь ХьэтIо-
хъущокъуэ Мухьэмэт-Iэшэ. 

Даур Аслъэн

2025 гъэм и Адыгэ махуэгъэпс-щIэнгъуазэ

Хъуран Батий

Вындыжь Марие

Мэзыхьэ Борис

ТIымыжь Хьэмыщэ

ЩоджэнцIыкIу Алий

МахуэлI Хъэджэт

ПщыукI Латмир

Къэшыргъэ Билал 

Джырандокъуэ Михаил

Молэ ВладимирХъурей Леоренэ Къэжэр Пётр КхъуэIуфэ ХьэчимКIуащ БетIал Къуэдзокъуэ Хьэсэн

Бадзэуэгъуэм и 3
ГИБДД-м (ГАИ-м) и махуэщ

Бадзэуэгъуэм и 4
1920 гъэм къалъхуащ танкист 

хъыжьэ, Совет Союзым и ЛIы-
хъужь Къардэн Къэбард. 

1975 гъэм къалъхуащ бэнэкIэ 
хуитымкIэ дунейпсо чемпион 
(1991) Бажэ Заудин. 

Бадзэуэгъуэм и 5
Псы, тенджыз флотым и лэ-

жьакIуэхэм я махуэщ
1900 гъэм къалъхуащ шэр-

джэс тхакIуэ Абыкъу Хъалид.
1930 гъэм къалъхуащ фило-

логие щIэныгъэхэмкIэ доктор, 
КъБКъУ-м и профессор,              
ЩIДАА-м и академик Апажэ 
Мухьэмэд.

Бадзэуэгъуэм и 6
Псы, тенджыз флотым и лэ-

жьа к Iуэхэм я махуэщ
1960 гъэм къалъхуащ техни-       

кэ щIэныгъэхэмкIэ доктор, 
 КъБКъМУ-м и профессор Сэ-
хъу рокъуэ Анатолэ.

Бадзэуэгъуэм и 8
Унагъуэм, лъагъуныгъэм, 

пэ  жы гъэм и махуэщ 
Бадзэуэгъуэм и 10

1955 гъэм къалъхуащ къэрал 
лэ жьакIуэ, КъБР-м цIыхухэм со-
циальнэ и лъэныкъуэкIэ хъу мэ-
ным щIыхь зиIэ и лэжьакIуэ, 
«Хэкум и пащхьэ щиIэ фIыщIэм 
папщIэ» орденым и медалыр 
зыхуа гъэфэща Портэ Галинэ. 

Бадзэуэгъуэм и 13
Бдзэжьеящэм и махуэщ
Пощтым и махуэщ 

Бадзэуэгъуэм и 15
1925 гъэм къалъхуащ фило-

логие щIэныгъэхэмкIэ доктор, 
профессор Пщыбий Инал.

Бадзэуэгъуэм и 16
1935 гъэм къалъхуащ СССР-м 

спортымкIэ и мастер, СССР-м 
щэнейрэ и чемпион, КъБР-м 
физическэ щэнхабзэмрэ спор-
тымкIэ щIыхь зиIэ и лэжьакIуэ 
Къуэдзокъуэ Анатолэ. 

Бадзэуэгъуэм и 20
Металлургым и махуэщ
Шахматым и дунейпсо ма-

хуэщ
Бадзэуэгъуэм и 21

1829 гъэм адыгэлI Хьэшыр 
Чы лар япэ дыдэу Iуащхьэмахуэ 
и щыгум къуэкIыпIэ лъэны-
къуэмкIэ дэкIащ.

1994 гъэм Къэбэрдей-Балъ-
къэ рым и Къэрал гербыр, Къэ-
рал ны пыр, Къэрал гимныр 
къащ тащ.

Бадзэуэгъуэм и 23
Хыкхъуэхэмрэ джейхэмрэ я 

дунейпсо махуэщ
Бадзэуэгъуэм и 24

1940 гъэм къалъхуащ компо-
зитор, КъБР-м, КъШР-м я 
цIыхубэ артист, УФ-м щIыхь 
зиIэ и артист, Урысей Федера-
цэм и Къэрал саугъэтым и 
 лауреат Даур Аслъэн.

1940 гъэм къалъхуащ фило-
софие щIэныгъэхэмкIэ доктор, 
АКъУ-м и профессор Къэзан 
Хьэмзэт.

Бадзэуэгъуэм и 25
УФ-м и следственнэ орган-

хэм я лэжьакIуэм и махуэщ 
Бадзэуэгъуэм и 26

Дзэ-тенджыз флотым и ма-
хуэщ

СатуущIым и махуэщ 
Бадзэуэгъуэм и 27

1940 гъэм къалъхуащ адыгей 
тхакIуэ Чуякъуэ Юнус.

Бадзэуэгъуэм и 28
1900 гъэм къалъхуащ Сири-

ем щыпсэу хэхэс адыгэхэм яте-
ухуауэ куэд зылэжьа, Сорбон-
нэр къэ зыуха, «Адыгэхэм я 
тхыдэ», «Адыгэхэр пащтыхьхэм 
зэрезэуар» лэжьыгъэхэр зи Iэ-
дакъэщIэкI Сэмгугъу Iэмин. 

Бадзэуэгъуэм и 29
1945 гъэм къалъхуащ АР-м 

щIыхь зиIэ и журналист Сэ-
хъутэ Нурбий. 

Бадзэуэгъуэм и 30
Зэныбжьэгъугъэм и дунейп-

со махуэщ 

ШЫЩХЬЭУIУ (АВГУСТ)

ШыщхьэуIум и 1
Хэкум къэзыгъэзэжа ады гэ-

хэм я махуэщ
Инкассаторым и дунейпсо 

махуэщ
1930 гъэм къалъхуащ тхакIуэ 

Къущхьэ СулътIан.
ШыщхьэуIум и 2

Хьэуа-десантыдзэхэм я ма-
хуэщ

1585 гъэм къалъхуащ пщы-
гуа щэ, къэрал лэжьакIуэ Чер-
касская Жылэгуащэ. 

ШыщхьэуIум и 3
ГъущI гъуэгум и лэжьакIуэм 

и махуэщ 
ШыщхьэуIум и 4

1905 гъэм къалъхуащ куржы 
лин гвист-кавказыдж, абхъаз-
адыгэ бзэ гупым елэжьа, фило-
логие щIэныгъэхэмкIэ доктор, 
профессор, Куржым щIэны-

гъэхэмкIэ щIыхь зиIэ я лэ жьа-
кIуэ Рогавэ Геор гий. 

ШыщхьэуIум и 6
ГъущI гъуэгудзэм и махуэщ

ШыщхьэуIум и 8
Альпинизмым и дунейпсо 

махуэщ 
ШыщхьэуIум и 9

Физкультурникым и махуэщ
1950 гъэм къалъхуащ усакIуэ, 

драматург, радиожурналист 
Вын дыжь Марие. 

ШыщхьэуIум и 10
УхуакIуэм и махуэщ
1930 гъэм къалъхуащ  Къэ- 

  бэрдей-Балъкъэрым и комсо-
молым, профсоюзым я пашэу 
щыта, «Горянка» газетым и япэ 
редактор нэхъыщхьэ Сэбаншы 
Розэ. 

1930 гъэм къалъхуащ литера-
турэдж, Дагъыстэным щIыхь 
зиIэ и егъэджакIуэ Ержыб Ас-
лъэн.

1930 гъэм къалъхуащ США-м 
щыпсэу хэхэс адыгэхэм ящыщ, 
жылагъуэ лэжьакIуэ цIэрыIуэ, 
Кавказ Ищхъэрэ центрым и 
унафэщIу щыта Къэзан Яхья. 

1940 гъэм къалъхуащ Си-
рием къи  кIыжа тхакIуэ, узэ щIа-
кIуэ, егъэ джакIуэ Къумыкъу 
Мамдухь.

1940 гъэм къалъхуащ меди-
цинэ щIэныгъэхэмкIэ доктор, 
КъБКъУ-м и профессор, КъБР-м 
щIэныгъэхэмкIэ щIыхь зиIэ и 
лэжьакIуэ Мызэуш Борис.

ШыщхьэуIум и 11
1945 гъэм къалъхуащ меди-

цинэ щIэныгъэхэмкIэ доктор, 
КъБКъУ-м и профессор, РАЕН-м 
и член-корреспондент, КъБР-м 
щIэныгъэхэмкIэ щIыхь зиIэ и 
лэжьакIуэ Елгъэр Анатолэ.

ШыщхьэуIум и 12
УФ-м и Дзэ-хьэуа къарухэм 

я махуэщ
ЩIалэгъуалэм я дунейпсо 

махуэщ
1930 гъэм къалъхуащ химие 

щIэ ныгъэхэмкIэ доктор,                           
КъБКъУ-м и профессор Быр-
хьэм Михаил.

ШыщхьэIум и 13
1915 гъэм къалъхуащ РСФСР-м, 

КъБАССР-м щэнхабзэмкIэ 
щIыхь зиIэ я лэжьакIуэ, радиом 
и диктор Безрокъуэ Хужь. 

1955 гъэм къалъхуащ къэрал 
лэ жьакIуэ, генерал-полковник, 
КъБР-м и Iэтащхьэу щыта,       
УФ-м КъэралкIуэцI IуэхухэмкIэ 
и къулыкъущIапIэхэм щIыхь 
зиIэ я лэжьакIуэ, «Хэкум и пащ-
хьэ щиIэ фIыщIэм папщIэ» ор-
деным и IV нагъыщэр зыхуа-
гъэфэща, ЛIыгъэм и орденыр 
зрата, УФ-м Шынагъуэнша-
гъэмкIэ Секретарым и къуэдзэ 
КIуэкIуэ Юрэ.

ШыщхьэуIум и 14
Абхъазыр зыхъумахэм я 

фэеплъ махуэщ
ШыщхьэуIум и 15

Археологым и махуэщ
1855 гъэм къалъхуащ адыгей 

усакIуэ Теувэж Дзыгъуэ.
1940 гъэм къалъхуащ су рэ-

тыщI, КъБР-м гъуазджэхэмкIэ 
щIыхь зиIэ и лэжьакIуэ Щхьэцэ 
Владимир.

ШыщхьэуIум и 17
Урысейм и Хьэуа флотым и 

махуэщ
1771 гъэм Екатеринэ ЕтIуа нэм 

къэбэрдей цIы хубэм   Щытхъу 
тхылъ  къахуигъэхьащ.

ШыщхьэуIум и 18
1600 гъэм къалъхуащ нэмыцэ 

дипломат, адыгэ тхыдэр зыджа 
Олеарий Iэдэм. 

ШыщхьэуIум и 19
1935 гъэм къалъхуащ 

 КъБР-м, КъШР-м, Адыгейм 
щэн   хабзэмкIэ щIыхь зиIэ я лэ-
жьакIуэ БищIо Анатолэ.

1965 гъэм къалъхуащ режис-
сер, КъБР-м гъуазджэхэмкIэ 
щIыхь зиIэ и лэжьакIуэ Дэба-
гъуэ Роман.

ШыщхьэуIум и 21
1561 гъэм Урыс пащтыхь 

Грозный Иван (Иван IV Ва-           
сильевич) щхьэгъусэу ишащ 
къэбэрдеипщ Идар Темры-         
къуэ ипхъу Гуа щэнэ (Ма-            
рие).

ШыщхьэуIум и 22
Урысей Федерацэм и 

Къэрал ныпым и махуэщ
ШыщхьэуIум и 23

1992 гъэм ЩIэныгъэхэмкIэ 
Дунейпсо Адыгэ Академиер 
къы зэ рагъэпэщащ.

ШыщхьэуIум и 24
1830 гъэм дунейм ехыжащ 

Къэ бэрдей пщы уэлий хахуэ 
Жан хъуэт Кушыку.

1943 гъэм кхъухьлъатэзехуэ 
Къар дэн Къубатий Совет Со-
юзым и ЛIыхъужь цIэр къыфIа-
щащ.

ШыщхьэуIум и 25
1960 гъэм къалъхуащ нейро-

хирург, медицинэ щIэны-
гъэхэмкIэ доктор Семэн Жан-
нэ. 

ШыщхьэуIум и 27
Урысей кином и махуэщ
1910 гъэм къалъхуащ псапа-

щIэ цIэрыIуэ Терезэ-анэр (Бон-
джниу Агнесс Гонджа).

1940 гъэм къалъхуащ 
тхакIуэ, Адыгейм, КъШР-м 
щIыхь зиIэ я журналист, УФ-м 
щэнхабзэмкIэ щIыхь зиIэ и 
лэжьакIуэ Къантемыр Тырку-
бий.

ШыщхьэуIум и 31
1971 гъэм Къэбэрдей-

Балъкъэ рым Октябрь Револю-
цэ орденыр къратащ.

ФОКIАДЭ (СЕНТЯБРЬ)

ФокIадэм и 1
Къэбэрдей-Балъкъэр Рес-

пуб ликэм и Къэралыгъуэм и 
махуэщ

Къэбэрдей-Балъкъэр Рес-
публикэм и Конституцэм и ма-
хуэщ

Налшык къалэ и махуэщ
ЩIэныгъэм и махуэщ
1569 гъэм Идар Гуащэнэ (Ма-

рие), урыс пащтыхь гуащэр ду-
нейм ехыжащ.

1921 гъэм Къэбэрдей АО-р 
къызэрагъэпэщащ.

1940 гъэм Налшык къы-
щызэрагъэпэщащ адыгэ, балъ-
къэр балет студиехэр.

ФокIадэм и 2
Урысей гвардием и махуэщ
ЕтIуанэ Дунейпсо зауэр 

 щиуха махуэщ
1943 гъэм кхъухьлъатэзехуэ 

Къан къуэщ Ахьмэдхъан Совет 
Союзым и ЛIыхъужь цIэр къы-
фIащащ.

ФокIадэм и 3
Терроризмэм ебэнхэм я зэ-

къуэтыныгъэм и махуэщ
ФокIадэм и 5

1936 гъэм Къэбэрдей-Балъ-
къэ рым щаутIыпщащ Бахъсэн 
ГЭС-р. 

1875 гъэм къалъхуащ пщы-
гуа щэ, оперэ уэрэ джы Iа кIуэ, 
Петербург консерваторэр къэ-
зыуха Черкасская Мариан-       
нэ. 

1895 гъэм къалъхуащ усакIуэ, 
композитор, пшынауэ, уэрэ д-
жы IакIуэ, КъБР-м гъуазджэхэм-
кIэ щIыхь зиIэ и лэ жьакIуэ 
Къэжэр Индрис.

ФокIадэм и 7
ЩIыдагъэ, газ промышлен-

ностым и лэжьакIуэхэм я ма-
хуэщ

1940 гъэм къалъхуащ физи-
ко-математикэ щIэныгъэхэмкIэ 
доктор, профессор, ЩIДАА-м, 
Абхъа зым ЩIэныгъэхэмкIэ и 
акаде мием я академик, Абхъаз 
къэрал университетым и рек-
тор Гварамие Алеко. 

1955 гъэм къалъхуащ къэрал, 
политикэ лэжьакIуэ, Шэджэм 
район администрацэм и Iэта-
щхьэу щыта Ахъуэхъу Къанщо-
бий. 

ФокIадэм и 8
Финансистым и махуэщ 
Журналистхэм я зэ-                               

къуэтыныгъэм и дунейпсо          
махуэщ

ФокIадэм и 10
1930 гъэм къалъхуащ тхы-        

дэ щIэныгъэхэмкIэ доктор,        
АКъУ-м и профессор, ЩIДАА-м 
и академик Быджанэ Мурат.

ФокIадэм и 12
1930 гъэм къалъхуащ КъШР-м 

и цIыхубэ тхакIуэ Брат Хьэбас.
1950 гъэм къалъхуащ КъБР-м 

и цIыхубэ артист ШэджыхьэщIэ 
Аслъэнбий.

1960 гъэм къалъхуащ адыгэ 
усакIуэ, журналист Мамыщ 
Владимир. 

ФокIадэм и 13 
Программистым и махуэщ
Парикмахерым и махуэщ
1934 гъэм къалъхуащ шэр-

джэс тхакIуэ Шорэ Хьэсин.
ФокIадэм и 14

Танкистым и махуэщ
1950 гъэм къалъхуащ эконо-

микэ щIэныгъэхэмкIэ доктор, 
КъБКъМУ-м и профессор 
Щоджэн БетIал. 

ФокIадэм и 15
Демократием и дунейпсо 

махуэщ
1932 гъэм Къэбэрдей-Балъ-

къэр къэрал пединститутыр 
къы зэIуахащ.

1960 гъэм къалъхуащ къэрал 
лэ жьакIуэ, КъШР-м и Прави-       
тельствэм и УнафэщIу лэжьа 
 Къардэн Мурат. 

ФокIадэм и 17
1940 гъэм къалъхуащ филоло-

гие щIэныгъэхэмкIэ доктор,        
КъБКъУ-м и профессор,         
КъШР-мрэ КъБР-мрэ щIэны-
гъэхэмкIэ щIыхь зиIэ я лэжьакIуэ, 
ЩIДАА-м и академик БакIуу 
Хъанджэ рий.

ФокIадэм и 20
Адыгэхэм (шэрджэсхэм) я 

дунейпсо махуэщ 
Осетие Ипщэм и щхьэхуи-

тыныгъэм и махуэщ 
ФокIадэм и 21

Мэзым и лэжьакIуэм и ма-
хуэщ

1945 гъэм къалъхуащ КъБР-м 
щIыхь зиIэ и артисткэ, къэ-
факIуэ Мысачэ Валентинэ.

1955 гъэм къалъхуащ химие  
щIэ   ныгъэхэмкIэ доктор,  КъБКъУ-м 
и профессор Бей Iэуес.

ФокIадэм и 22
Махуэмрэ жэщымрэ зэхуэдэ 

щыхъу бжьыхьэ махуэщ.
ФокIадэм и 25

1915 гъэм къалъхуащ АР-м и 
цIыхубэ тхакIуэ, драматург, зэ-
дзэкIакIуэ Еутых Аскэр.

ФокIадэм и 27
Туризмым и дунейпсо ма-

хуэщ 
ГъэсакIуэм и махуэщ
1965 гъэм къалъхуащ тхыдэ 

щIэныгъэхэмкIэ доктор,                        
КъБКъУ-м и профессор Къущ-
хьэбий Анзор.

ФокIадэм и 28
Адыгэ фащэм и махуэщ
Машинэухуэм и махуэщ 
Атом промышленностым и 

лэжьакIуэхэм я махуэщ
1680 гъэм къалъхуащ Урысей   

империем и канцлер, Сыбырым 
и губернатор Черкас ский Алек-
сей.

ФокIадэм и 30
Абхъаз лъэпкъым и те кIуэ-

ныгъэм и махуэщ
1835 гъэм къалъхуащ Тыркум 

щыIэ лъэпкъ-щэнхабзэ зэщIэ-
хъееныгъэм и пашэ, маршал, 
дипломат ТIыгъуэ ФуIэд-пэ-
щэ. 

1930 гъэм къалъхуащ США-м 
щыпсэуа, жылагъуэ лэжьакIуэ 
цIэ рыIуэ хэхэс адыгэхэм ятеухуа 
куэд зылэжьа Хьэвжокъуэ 
Маждэ. 

ЖЭПУЭГЪУЭ (ОКТЯБРЬ)

Жэпуэгъуэм и 1
Зи ныбжь хэкIуэтахэм я ду-

нейпсо махуэщ
УФ-м и лъэсыдзэм и махуэщ
Макъамэм и дунейпсо ма-

хуэщ
1924 гъэм Налшык егъэджа-

кIуэхэр щагъэхьэзыр техникум 
къы щызэIуахащ.

1933 гъэм Налшык Лениным 
и цIэр зэрихьэу дэт еджапIэ 
 къалэ цIыкIум къыщызэрагъэ-
пэщащ лъэпкъ студие.

1945 гъэм къалъхуащ къэрал, 
жылагъуэ лэжьакIуэ Къущхьэ 
Iэ мырхъан. 

1950 гъэм къалъхуащ адыгей 
усакIуэ, щIэныгъэрылажьэ Ер-
гъукъу-ШащIэ Шамсиет.

Жэпуэгъуэм и 2
Сабий, балигъ  сымаджэхэм 

ядэ лажьэ егъэджакIуэм  и ду-
нейпсо махуэщ

1930 гъэм къалъхуащ Адыгэ 
Республикэм хыхьэ Блашэп-
сынэ къуажэм щыщ дин лэ-
жьакIуэ цIэрыIуэ ХьэфIыцIэ 
Мухьэмэд. 

1970 гъэм къалъхуащ пауэр-
лиф тингымкIэ 1996, 1997, 1998, 
1999 гъэхэм дунейпсо чемпион 
 хъуа Хъуажь Юрэ. 

Жэпуэгъуэм и 3
ОМОН-м и махуэщ
Адыгэшым и махуэщ
1934 гъэм Къэбэрдей-Балъ-

къэ рым уэрэдымрэ къафэм-    
кIэ и «Кабардинка» къэрал ан-
самблыр къызэрагъэпэщащ.

Жэпуэгъуэм и 4
Хьэршыдзэм и махуэщ
1986 гъэм «Iуащхьэмахуэ 

 лъапэ» къэрал лъэпкъ паркыр 
къы з э рагъэпэщащ.

Жэпуэгъуэм и 5
ЕгъэджакIуэм и дунейпсо 

махуэщ
1990 гъэм Адыгэ Республикэр 

къызэрагъэпэщащ.
1950 гъэм къалъхуащ гене-

рал-лейтенант, УФ-м и ВВС-м         
и командующэм и къуэдзэ, тех-
никэ щIэныгъэхэмкIэ доктор 
Быж Айтэч.

Жэпуэгъуэм и 6
Архитектурэм и дунейпсо 

махуэщ
Дохутырым и дунейпсо ма-

хуэщ
Жэпуэгъуэм и 8

1935 гъэм къалъхуащ мэкъу-
мэш щIэныгъэхэмкIэ доктор, 
профессор Умар Анатолэ.

Жэпуэгъуэм и 9
Пощтым и дунейпсо махуэщ
1955 гъэм къалъхуащ ухуа-

кIуэ, хьэрычэтыщIэ Къуршэ Ва-
лерэ. 

Жэпуэгъуэм и 10
Псэм и узыншагъэр хъумэ-

ным и дунейпсо махуэщ
1910 гъэм къалъхуащ КъБР-м 

и цIыхубэ усакIуэ Щомахуэ 
Iэмырхъан.

1930 гъэм къалъхуащ тхакIуэ, 
КъБР-м щэнхабзэмкIэ щIыхь 
зиIэ и лэжьакIуэ КIуантIэ Iэ-
зид.

1935 гъэм къалъхуащ Къэбэр-
дей-Балъкъэрым и цIыхубэ тха-
кIуэ Елгъэр Кашиф.

1940 гъэм къалъхуащ КъБР-м 
и цIыхубэ артист Куэт Къанщо-
бий.

1955 гъэм къалъхуащ  КъБР-м 
егъэджэныгъэмкIэ щIыхь зиIэ и 
лэжьакIуэ, педагогикэ щIэны-
гъэхэмкIэ доктор, профессор 
Щоджэн ФатIимэ. 

Жэпуэгъуэм и 12
Мэкъумэш IэнатIэм и лэжьа-

кIуэхэм я махуэщ
Жэпуэгъуэм и 15

1930 гъэм къалъхуащ тхыдэ щIэ-
ныгъэхэмкIэ доктор, КъБКъУ-м и 
профессор, КъБР-м щIэны-
гъэхэмкIэ щIыхь зиIэ и лэ-
жьакIуэ ТекIуий Анатолэ.

1935 гъэм къалъхуащ УФ-м 
щIыхь зиIэ и артист, Абхъазым и 
цIыхубэ артист Мысостышхуэ 
Пщызэбий.

1940 гъэм къалъхуащ КъБР-м 
и цIыхубэ тхакIуэ, УФ-м щэнхаб-
зэмкIэ щIыхь зиIэ и лэжьакIуэ 
IутIыж Борис.

Жэпуэгъуэм и 16
ЩIакхъуэм и дунейпсо ма-

хуэщ
1955 гъэм къалъхуащ фило-

логие щIэныгъэхэмкIэ доктор, 
профессор, КъБР-м щэнхаб-
зэмкIэ щIыхь зиIэ и лэжьакIуэ, 
литературэдж ТIымыжь Хьэ-
мыщэ.

Жэпуэгъуэм и 19
Гъуэгу хозяйствэм и лэжьа-

кIуэхэм я махуэщ
1900 гъэм къалъхуащ Си-

рием и къэрал, дзэ лэжьакIуэ, 
полицэм и генерал, СХьР-м 
щыIэ Адыгэ ФIыщIэ Хасэр къы-
зэзыгъэпэщахэм ящыщ   Хьэ-
пышт Мухьэмэд-Алий. 

1955 гъэм къалъхуащ техни-        
кэ щIэ ныгъэхэмкIэ доктор, 
 КъБКъУ-м и профессор ЛIыбе-
къуэ Алек сей.

Жэпуэгъуэм и 20
Дзэ связистым и махуэщ
ПщафIэм и дунейпсо ма-

хуэщ
Статистикэм и дунейпсо ма-

хуэщ
1940 гъэм къалъхуащ усакIуэ, 

АР-м щIыхь зиIэ и егъэджакIуэ 
Мэхъуэш Руслан.

Жэпуэгъуэм и 24
Спецназым и махуэщ
ООН-м и махуэщ
1945 гъэм ООН-м и Уставыр 

 къащтащ. 
Жэпуэгъуэм и 25

Таможенникым и махуэщ
1940 гъэм къалъхуащ Си-

рием и къэрал, политикэ лэ-
жьакIуэ, СХьР-м и Парламен-
тым и депутат, Дамаск щы-
лажьэ Адыгэ ФIы щIэ Хасэм и 
тхьэмадэ (1996-2006) Абазэ 
(Маршэн) Шараф. 

Жэпуэгъуэм и 26
Автомобиль, цIыхухэр къе-

зы шэкI транспортым я лэ-
жьакIуэм и махуэщ

Жэпуэгъуэм и 27
Школ библиотекэхэм я ду-

нейпсо махуэщ
1940 гъэм Налшык къы-

щызэIуахащ Къэбэрдей, Балъ-
къэр къэ рал драмэ театрхэр.

Жэпуэгъуэм и 28
1900 гъэм къалъхуащ къэбэр-

дей литературэм и лъабжьэр 
зыгъэтIылъа икIи и классик 
ЩоджэнцIыкIу Алий.

Жэпуэгъуэм и 29
1930 гъэм къалъхуащ АР-м и 

цIыхубэ тхакIуэ, УФ-м щэнхаб-
зэмкIэ щIыхь зиIэ и лэжьакIуэ 
Пэнэф Сэфар.

Жэпуэгъуэм и 30
Политикэ залымыгъэм ихьа-

хэм я фэеплъ махуэщ
Инженер-механикым и ма-

хуэщ

ЩЭКIУЭГЪУЭ (НОЯБРЬ)

ЩэкIуэгъуэм и 1
Суд приставым и махуэщ

ЩэкIуэгъуэм и 2
1949 гъэм Къэбэрдей бгы-          

лъагэ мэз гъэфIэ ныр (заповед-
никыр) къы  зэрагъэпэщащ.

1940 гъэм къалъхуащ ком-
позитор, УФ-м гъуазджэхэм-      
кIэ щIыхь зиIэ и лэжьакIуэ,             
КъБР-м и Къэрал саугъэтым               
и лауреат Молэ Влади-                         
мир.

ЩэкIуэгъуэм и 4
ЦIыхубэ зэкъуэтыныгъэм и 

махуэщ
ЩэкIуэгъуэм и 5

Дзэ тIасхъэщIэхым и ма-
хуэщ

ЩэкIуэгъуэм и 6
1685 гъэм къалъхуащ Къэбэр-

дейм и жылагъуэ, политикэ              
лэ жьакIуэ, узэщIакIуэ, дип-              
ломат Къэзанокъуэ Жэба-
гъы. 

ЩэкIуэгъуэм и 7
ЗэгурыIуэныгъэмрэ зэкIу-

жы ныгъэмрэ я махуэщ 

Октябрь революцэм и ма-
хуэщ (1917) 

1930 гъэм къалъхуащ техникэ 
щIэ ныгъэхэмкIэ доктор, 
 КъБКъМА-м и профессор, УФ-ми 
КъБР-ми щIэ ныгъэхэмкIэ щIыхь 
зиIэ я лэ жьакIуэ Быгуэ Хьэз-
рэталий.

1935 гъэм къалъхуащ усакIуэ, 
УФ-м щэнхабзэмкIэ щыхь зиIэ и 
лэжьакIуэ Къэжэр Пётр.

ЩэкIуэгъуэм и 9
1940 гъэм къалъхуащ адыгей 

уса кIуэ Хьэлэш Сэфарбий.
ЩэкIуэгъуэм и 10

ЩIэныгъэм и дунейпсо ма-
хуэщ

МВД-м и лэжьакIуэм и ма-
хуэщ

ЩIалэгъуалэм и дунейпсо 
махуэщ

ЩэкIуэгъуэм и 11
Экономистым и махуэщ

ЩэкIуэгъуэм и 13
1955 гъэм къалъхуащ зэ-

дзэкIакIуэ, радиожурналист 
Мэ  рем къул Ларисэ.

ЩэкIуэгъуэм и 14
Социологым и махуэщ
Логопедым и махуэщ
1935 гъэм къалъхуащ 

 КъБАССР-м щыщ ухуакIуэ, Со-
циалист Лэжьыгъэм и ЛIы-
хъужь Алмэ Алий. 

ЩэкIуэгъуэм и 15
1960 гъэм къалъхуащ актрисэ 

Мэкъуауэ ФатIимэ.
ЩэкIуэгъуэм и 16

ШыIэныгъэм и дунейпсо ма-
хуэщ 

ЩэкIуэгъуэм и 17
Участковэм и махуэщ 
Студентхэм я дунейпсо ма-

хуэщ
1920 гъэм Бгырыс (Горскэ) 

 АССР-р къызэрагъэпэщащ.
ЩэкIуэгъуэм и 19

Артиллерием и махуэщ
1941 гъэм Зыхъумэжыны-

гъэмкIэ Налшык комитетым 
Къэбэрдей-Балъкъэр шууей 
 дивизэр къызэгъэпэщыным 
 теухуауэ уна фэ къищтащ.

1985 гъэм къалъхуащ Iэп щэ-
рыбанэмкIэ дунейпсо чемпион 
Хьэ кIырэ Атмир. 

ЩэкIуэгъуэм и 21
Телевиденэм и дунейпсо ма-

хуэщ
УФ-м и налог органхэм я 

лэжьа кIуэхэм я   махуэщ
Бухгалтерым и махуэщ

ЩэкIуэгъуэм и 23
1920 гъэм къалъхуащ усакIуэ 

те лъыджэ, щIэныгъэлI КIуащ 
БетIал. 

ЩэкIуэгъуэм и 28
Адыгэ Нарт эпосым и ма-

хуэщ
1950 гъэм къалъхуащ КъБР-м 

и цIыхубэ артисткэ, УФ-м щIыхь 
зиIэ и артисткэ Шортэн Аллэ.

ЩэкIуэгъуэм и 29
1917 гъэм ЦIагъуэ Нурийрэ 

Дым Iэдэмрэ «Адыгэ макъ» га-
зетым и япэ номерыр къыда-
гъэкIащ.

ЩэкIуэгъуэм и 30
Анэм и махуэщ
1571 гъэм Къэбэрдей пщы уэ-

лий Идар Темрыкъуэ дунейм 
ехыжащ.

1925 гъэм къалъхуащ Адыгэ 
АО-м и унафэщIу щыта (1960-
1982) СССР-м и генеральнэ кон-
сулу Болгарием щыIа (1982-
1989) Бэ рзэдж Нухь. 

ДЫГЪЭГЪАЗЭ (ДЕКАБРЬ)

Дыгъэгъазэм и 1
СПИД-м ебэныным и ду-

нейпсо махуэщ
Дыгъэгъазэм и 2

Банкым и лэжьакIуэм и ма-
хуэщ

1960 гъэм къалъхуащ тхыдэ 
щIэныгъэхэмкIэ доктор, про-
фессор Гуанэ Аскэрбий. 

Дыгъэгъазэм и 3
Юристым и махуэщ 
Ныкъуэдыкъуэхэм я дуней-

псо махуэщ
Сэлэт ямыцIыхум и махуэщ

Дыгъэгъазэм и 5
1936 гъэм СССР-м и Консти-

туцэр къащтащ. КъБАО-р 
 КъБАССР хъуащ.

1915 гъэм къалъхуащ Социа-
лист Лэжьыгъэм и ЛIыхъужь 
Пщыжь Пщымахуэ (Адыгей). 

1960 гъэм къалъхуащ КъБР-м 
щIыхь зиIэ и журналист, «Адыгэ 
псалъэ» газетым и редактор нэ-
хъыщхьэ, КъБР-м и Журналист-
хэм я зэгухьэныгъэм и тхьэ-
мадэ Жыласэ Заурбэч.

Дыгъэгъазэм и 7
Граждан авиацэм и дуней-

псо махуэщ
Дыгъэгъазэм и 9

Хэкум и ЛIыхъужьхэм я ма-
хуэщ 

Дыгъэгъазэм и 10
Футболым и дунейпсо ма-

хуэщ
Нобель и махуэщ (Нобель и 

саугъэтхэр щат махуэщ)

1935 гъэм къалъхуащ фило-
логие щIэныгъэхэмкIэ доктор, 
АР-м щIэныгъэхэмкIэ щIыхь 
зиIэ и лэжьакIуэ Гъыш Нухь. 

1970 гъэм къалъхуащ къэрал, 
спорт лэжьакIуэ, самбомкIэ 
пщы кIузрэ дунейпсо чемпион 
хъуа Хьэсанэ Мурат. 

Дыгъэгъазэм и 11
1935 гъэм къалъхуащ КъБР-м 

и цIыхубэ сурэтыщI Абей Вик-
тор.

Дыгъэгъазэм и 12
Урысей Федерацэм и Кон-

ституцэм и махуэщ
1993 гъэм КъБР-м палатитI 

хъу и Парламентыр хахащ.
1935 гъэм къалъхуащ тхакIуэ, 

КъБР-м щэнхабзэмкIэ щIыхь 
зиIэ и лэжьакIуэ Бахъуэ Бе-
тIал.

Дыгъэгъазэм и 13
1949 гъэм Налшык ще кIуэ-

кIащ Къэбэрдей АССР-м и цIы-
хубз ныбжьыщIэхэм я зэхуэс.

1991 гъэм Налшык ще кIуэ-
кIащ КъБР-м ис лъэпкъхэм я 
лIыкIуэхэм я зэхуэс.

Дыгъэгъазэм и 14
1695 гъэм пащтыхь Петр Еза-

нэм къыхилъхьэри, адыгэпщ 
Черкасский Алий (Михаил) 
Алигъуокъуэ и къуэр Урысейм 
и генералиссимусу хахащ.

Дыгъэгъазэм и 15
1925 гъэм къалъхуащ тхы-             

дэ  щIэ ныгъэхэмкIэ доктор, 
 КъБКъУ-м и профессор,                  
ЩIДАА-м и академик, КъБР-м 
щIэныгъэхэмкIэ щIыхь зиIэ и 
лэжьакIуэ Мамбэт Хьэлым.

Дыгъэгъазэм и 16
1890 гъэм къалъхуащ къэрал 

лэ жьакIуэ, Мысырым хамэ къэ-
рал IуэхухэмкIэ и министру, пре-
мьер-министру щыта Хьэхъу 
 (Февзи) Мыхьмуд. 

Дыгъэгъазэм и 17
1970 гъэм къалъхуащ уэ-           

рэ джы IакIуэ цIэрыIуэ, КъБР-м, 
АР-м, КъШР-м, Ингушым, Осе-
тие Ищхъэрэм я цIыхубэ артист, 
Урысей Федерацэм щIыхь зиIэ 
и артист Нэхущ Чэрим. 

Дыгъэгъазэм и 18
ЗАГС-м и лэжьакIуэхэм я ма-

хуэщ
1930 гъэм къалъхуащ меди-

цинэ щIэныгъэхэмкIэ доктор, 
КъБКъУ-м и профессор Жам-
борэ Хьэсэнбий.

1940 гъэм къалъхуащ къэрал, 
политикэ, жылагъуэ лэжьакIуэ, 
физико-математикэ щIэны-
гъэхэмкIэ доктор, профессор, 
РАЕН-м и академик, УФ-м, 
 КъБР-м щIэныгъэхэмкIэ щIыхь 
зиIэ я лэжьакIуэ, КъБР-м и 
Къэрал саугъэтым и лауреат 
Федченкэ Людмилэ. 

Дыгъэгъазэм и 19
1935 гъэм къалъхуащ фило-

логие щIэныгъэхэмкIэ доктор, 
Горь кий Максим и цIэр зезыхьэ 
дунейпсо литературэмкIэ инсти-
тутым и профессор Алий Аллэ. 

Дыгъэгъазэм и 20
Къэралым и шынагъуэнша-

гъэм и органхэм я лэ жьа-
кIуэхэм я махуэщ

1917 гъэм ВЧК-р (Урысейпсо 
чрез вычайнэ комиссэр) къы-
зэрагъэпэщащ. 

1760 гъэм къалъхуащ ады-
гэпщ, урысей полковник,  Геор-
гий Щихъым и орденыр зрата 
ХьэтIохъущокъуэ Исмел-Псы-
гъуэ. 

Дыгъэгъазэм и 22
Энергетикым и махуэщ 

Дыгъэгъазэм и 23
1905 гъэм къалъхуащ Иорда-

нием щыпсэу адыгэ дохутыр, 
дип ломат, адыгэ тхыдэдж, 
тхылъ зыбжанэ зи Iэдакъэ къы-
щIэ кIа Хьэвжокъуэ Щаукъэт. 

1935 гъэм къалъхуащ урыс 
тхакIуэ, тхыдэдж, «Звезда» жур-
налым и редактор нэхъыщхьэ, 
ЩIДАА-м и академик Гордин 
Яков. 

Дыгъэгъазэм и 24
1960 гъэм къалъхуащ сабий 

инфекционист, 2013 гъэм и         
дохутыр нэхъыфI Чым Мадинэ. 

Дыгъэгъазэм и 25
1935 гъэм къалъхуащ къэрал 

лэжьакIуэ, Социалист Лэжьы-
гъэм и ЛIыхъужь, СССР-м и 
Къэрал саугъэтым и лауреат,      
СССР-м и Правительствэм и 
УнафэщIым и япэ къуэдзэу 
щыта Дэгужьей Виталий. 

Дыгъэгъазэм и 27
КъегъэлакIуэм и махуэщ 

Дыгъэгъазэм и 30
1972 гъэм Къэбэрдей-Балъ-

къэрым Лъэпкъхэм я зэныб-
жьэгъугъэ орденыр къы хуа гъэ-
фэщащ.

Дыгъэгъазэм и 31
1935 гъэм къалъхуащ компо-

зитор, КъБР-м и цIыхубэ артист, 
УФ-м гъуазджэхэмкIэ щIыхь 
зиIэ и лэжьакIуэ Бэрэгъун Вла-
димир.

 Зыгъэхьэзырар
НЭЩIЭПЫДЖЭ Замирэщ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 

ПАЩIЭ Ленэ концерт куэд 
щитащ псом хуэмыдэу Кав-
казым и къалэ хэм, Къэрэ-
шей-Шэрджэс, Адыгэ рес-
публикэхэм я жылагъуэхэми. 
Ар фIыуэ  къалъагъуу ира-
гъэблагъэу щытащ США-м, 
Тыркум,  КъуэкIыпIэ Гъунэ-
гъум щы псэу ди лъэпкъэ-
гъухэм. Ап хуэдэ зэIущIэхэм я 
фIыгъэкIэ хамэ къэралхэм   
и благъэхэр къыщигъуэты-
жащ, ныбжьэгъу пэж хуэ-
хъуахэр щиIэщ. 

Ди редакцэм зэзэмызэ 
къыщIохьэ Ленэ, нэхъы жьы-
Iуэхэри лэжьэн щIэзыдза-
гъащIэхэри и нэIуасэщи, 
 дэтхэнэми бгъэдыхьэкIэрэ 
епсэ лъэкIэрэ къахуегъуэ-
тыф. Псори фIыуэ дыкъызэ-
рилъагъур зыхыдощIэ, ды-
къызэрилъытэм, дызэригъэ-
гушхуэм папщIэ пщIэшхуэ 
худощI, ди хьэщIэ лъапIэщ. 

АдыгэбзэкIи урысыбзэкIи 
зэхуэдэу фIыуэ матхэ Ленэ. 
Куэдым ядомылъагъу гу-
рыхуагъкIи Тхьэр къыхуэу-
псащи, и гъащIэм къыщы-
хъуа-къыщыщIахэр гъэщIэ-

гъуэныщэу, гугъэзэгъауэ 
 итхыжын лъокI. Дунейм къы-
техьащ абы и гукъэкIыжхэр 
адыгэбзэкIи урысыбзэкIи 
зэрыт тхылъ, «Си гъащIэ - си 
уэрэд» («Жизнь моя - песнь 
моя») фIищауэ. Ар Iыхьищу 
зэхэтщи, зым къыщыхьащ и 
адэм къыхуиIуэтэжа хъыбар-
хэр, етIуанэр - и сабиигъуэм 
къыщыщIэдзауэ гум къина 
Iуэхугъуэ гъэщIэгъуэнхэр 
къыщыIуэтэжа тхыгъэхэрщ, 
ещанэр, «Хэкум пэIэщIэу» 
зыфIищар, нэгъуэщI къэрал-
хэм и нэгу щыщIэкIахэрщ. 

Мыбдежым игъуэу къызо-
лъытэ филологие щIэны-
гъэхэмкIэ доктор ТIымыжь 
Хьэмыщэ тхылъым хуищIа 
пэублэ псалъэр къыщысхьы-
ну, сыту жыпIэмэ кIэщIу икIи 
IупщIу абы къыщыгъэлъэ-
гъуащ Ленэ и гъащIэ мытын-
шыр, и зэфIэкIыр, тхылъыр 
къызыбгъэдэкIам и псэ 
 къулеигъэр. 

«Си гъащIэ… Гъыбзэ зы-
хуаусым хуэдэт абы и къе-
жьэкIар. Нэзыншэу зызыу-
къуэдий къум псэншэм 

иракIута цIыху лажьэншэхэм 
ар лъэхъуэщ яхуэхъун хуейт, 
къэрал унафэщIхэм къызэ-
ралъытэмкIэ. Ауэ гъащIэм и 
хабзэхэри КъэгъэщIакIуэ 
Иным и Iизынри нэхъ лъэщщ 
дэтхэнэ цIыху унафэми нэ-
хърэ, сыт хуэдизу гущIэ-
гъуншэу е ткIийуэ ар щытми. 
Политикэ залымыгъэм хэху-
ахэр хуэгъэкIуэдакъым уна-
фэ мыхъумыщIэми, щIыпIэ 
мэхъаджэми, хьэзаб кIыхь-
ми, зауэм и дыркъуэми. 
Уеблэмэ абыхэм къумым  
псэ къыIуагъэкIэжащ, гъа-
щIэ жы лэр къыщытIэпIын 
хуэдэу. А лъахэ жыжьэм и 
бынхэм ящыщ зыщ мы 
тхылъ щIэщыгъуэ цIыкIур зи 
IэрыкI ПащIэ Ленэ. 

Си уэрэд… Ар сабиипсэм 
къыщагъэушащ хуит къэ-
хъужа «спецпереселенц хэм» 
мафIэгу къэувыIэпIэм деж 
щащIа джэгум хъы джэбз 
цIыкIум япэу щызэхиха къа-
фэмрэ Къэжэр Индрис и 
«Рэ мэзан» цIыхубэ уэ рэ-
дым рэ. Макъамэр лъэп къы-
псэм и псатхуэщ, Iэпкълъэп-
къым и дэтхэнэ налъэри къы-
зэщIиIэтэу, гъащIэ яриту.

ИужькIэ, илъэс куэд дэкIы-
жа нэужь, Ленэ итхыжынущ 
«Рэмэзан», «Гухэлъ жыд-
гъыIэ» уэрэдхэр адыгэ ду-
нейм тетыху зэрыщыIэнур, 
сыт щхьэкIэ жыпIэмэ, ахэр 
лъэпкъыпсэ пIейтеям телъ 
шыкIэ налъэ шэщIам и зу 
макъщ. Адыгэпсэм, лъэпкъ 

гупсысэ къэухьыншэм къи-
гъэщIа уэрэдхэщ ПащIэ Ле-
нэ утыку итыху къыджиIар. 
Ахэри кIуэдыжынукъым, 
адыгэр щыIэху. 

Къэзахъ щIыналъэм къы-
щежьа Ленэ и гъащIэ уэ-
рэдыр щыIуащ кавказ лъахэ 
уардэми, адыгэхэр зыщы-
псэу КъуэкIыпIэ Гъунэгъуми, 
Азие Гупэми, Америкэ 
жыжьэми. А псори зэщIэ-
жьыуэ дахэу къыщыIуэтэ-
жащ уэрэджыIакIуэ цIэрыIуэ 
ПащIэ Ленэ литературэм 
къызэрыхыхьа и япэ тхылъ 
цIыкIум - «Си гъащIэ - си 
уэрэд» зыфIищам. 

Тхылъыр къыбгъэдэкIащ 
зи псэр бей, зи гупсысэр куу, 
зи лъэпкъыр фIыщэу зы-
лъагъу цIыхум. Ди гуапэщ, 
мы псынэпс цIыкIур Тэрч 
ехьэехуэу, бэм къахуэ щхьэ-
пэну, уефэ пэтми зызы-
щумыгъэнщI псы нэху, псы 
махуэ хъуну». 

Хьэмыщэ и тхыгъэ цIыкIум 
къызэрыхэщащи, куэд зы-
хузэфIэкIа бзылъхугъэ 
щыпкъэщ Ленэ. ГъэщIэ гъуэ-
ныщэу абы и гуащIэшхуэ 
 хилъхьащ и тхьэмадэм и адэ 
ПащIэ Бэчмырзэ и щIэиныр 
зэхуэхьэсынымрэ хъумэ-
нымрэ. Щыпсэу пщIантIэм 
(Нартан къуажэм) абы къы-
щызэIуихащ Бэчмырзэ и му-
зей, илъэс куэдкIэ езым и 
мылъкукIэ, и къарукIэ игъэ-
лэжьащ, зыхуей хуигъэзащ. 
Илъэс зыбжанэ хъууэ аращ 
ар республикэм и щэнхабзэ 
IуэхущIапIэхэм зэрыхагъэ-
хьэрэ. Ауэ иджыри лъэкI 
 къигъанэркъым утемыукIы-
тыхьу цIыху къебгъэблэгъэн 
хуэдэу музейр щигъэтыным-
кIэ. Бэчмырзэ теухуа куэд 
зэхуихьэсыжащ бзылъху-
гъэм, архивхэм къыщигъуэ-
тыжа дэфтэрхэр и тегъэ щIа-
пIэу Iэджэ къиугъуеижащ, 
ахэр къыщызэщIикъуауэ 
 ПащIэ Бэчмырзэ и гъа-
щIэмрэ и гуащIэмрэ теухуа 
тхылъ щхьэхуи, «Ещё раз о 
Бекмурзе…» фIищауэ къы-
дигъэкIащ. 

ХужыпIэфынур гъунэжщ 
Ленэ, дэтхэнэ псалъэ гуа-
пэри и гъащIэмкIэ, и гуа-
щIэмкIэ, и зэфIэкIымкIэ къи-
лэжьауэ. ИщхьэкIэ щы жытIа 
ди хъуэхъу мащIэм и гуэдзэ-
ну музейм теухуауэ иIэ 
 хъуэ псапIэхэр къехъулIэну 
дыхуолъаIуэ, и гукъэкIыжхэм 
ящыщ зыи ди гуапэу ты-
додзэ. 

ИСТЭПАН  Залинэ.

УэрэджыIакIуэ бзылъхугъэм и зэфIэкI

иракIута цIыху лажьэншэхэм

Пщэдей ди адэ шыпхъу гумащIэ Ла-
лыху дей мамэрэ сэрэ дыкIуэнущи, 
согуфIэ. Дыгъуэпшыхь папэ фIигъэ-
жа адакъэр матэм ирегъэзагъэ ди 
анэм, фошыгъу зэрылъа къэпым 
щыщ тхылъымпIэ лантIэр абы и 
щIыIум трелъхьэри, тхъурыжь да-
хэхэр дысакъыурэ абы сатыритIу ты-
догъэзагъэ. Иджы къэнар чэсыргей 
бостеяпхъэращ. ИужькIэ ди анэм 
 чэсейкIэ матэр щхьэщедыкIыжри, 
гъуэгу дытеувэну дыхьэзырщ.

ГЪАТХЭЩ, дунейм и дахэгъуэщ. 
 ГъуэгубгъуитIымкIэ Iут мэзым и даха-
гъэр пхуэIуэтэнукъым, ар плъагъун, и 
мэр жьэдэпшэн хуейщ. Сыту дахащэ 
ди хэкур! Си ныбжьэгъу хъыджэбз 
цIыкIухэр си гъусэу мащIэрэ щIэт-
щыкIыркъым мы мэзыр. Гъатхэ къэс 
зэрыжылэу дыдэкIыурэ жыг хэтсэ 
щхьэкIэ, мэзыр йокIэщIыкI, дошынэ 
Фанер заводым щалэжьыжын ямы-
гъуэту зэхуащIыжынкIэ, къуажэри 
хэкIуэдэжынкIэ. НэгъуэщI лэжьыгъэ 
мы къуажэ цIыкIум дэлъкъым. Аращи, 
сабийхэр псыхъуэм дыдэтщ, бел зэрыз 
тIыгъыу, фIамыщI е дыщэ къыщIэхыпIэ 
къыдолъыхъуэри. Дыщэпс тегъэлъэда 
хуэдэу мывэ къэдгъуэтым догъэтIылъ. 
Ди фIэщ мэхъу зэгуэр дэ ди хьэтыркIэ 
ди къуажэм иджыри завод къыщыу-
нэхуну…

Мысостей дыкъэсри машинэм ды-
къикIащ, гъуэгур зэпыдупщIри Бей-
къул Къубат и лъапсэмкIэ дыунэтIауэ 
дыдокIуей. ПщIантIэм дыщыдыхьам 
Къубат и щхьэгъусэ си адэ шыпхъу Ла-
лыху къытпежьащ кIэ къуагъым зы-
къуэзыгъапщкIуэ Ларисэ цIыкIу щIы-
гъуу. Абы зы гуфIэгъуэ и нэгум къищти 
пхуэIуэтэнтэкъым «Уи, делэ цIыкIу, 
зумыгъэпщкIу, мы къэкIуахэр уи шып-
хъу Ленэ цIыкIурэ, си дэлъху дыщэ Хъа-
лид и щхьэгъусэ дахэ Жангуащэрэщ», 
- жриIэурэ IэплIэешэкIкIэ унэм дыщIи-
шащ. Сыту гуфIэгъуэшхуэ апхуэдэ 
зэхущытыкIэ дахэ уи зэхуакум дэлъы-
ну! Мылъкуу дунейм тетым нэхърэ нэхъ 
лъапIэщ ар.

Арати, Лалыху и мылъхубын цIыкIу-
хэри Къубатрэ езымрэ зэдагъуэта 
цIыкIуитIри си гъусэу я хадэшхуэм ди-
хьащ. Жьы дыдэ хъуа жыгышхуэхэр 
къэгъэгъати я дахагъэм узыIэпишэт. 
Егугъуу бжьыхьэм хиса бжьынри 
бжьыныхури сатыр дахэу къытеуват. 
АдэкIэ щIышхуэ къыпылът белкIэ итIа-
уэ, трилъэщIэжауэ, и чэзур къэсмэ, 
кIэртIоф жылэри нартыхури зэрыхисэ-

нум хуэдэу. «Дауэ пэлъэща мыпхуэ-
дизым си адэ шыпхъу тхьэмыщкIэр, са-
бийхэр иджыри цIыкIущ, и щхьэ-
гъусэращи, тIэжыфынукъым, езым нэ-
хърэ илъэс тIощIкIэ нэхъыжьынщ, и 
лъэтхьэмпэ ижьым дыркъуэшхуэ телъ-
щи щIакъуэщ, баш иIыгъщ. ИтIани, и 
унагъуэшхуэр ипIын щхьэкIэ амбарым 
хъумакIуэу щолажьэ», - сегупсысащ 
сэ.

Ауэрэ пщыхьэщхьэ шхынри хьэзыр 
хъуати, сабийхэр Iэнэ хъурей цIыкIуи-
тIым дыкърагъэтIысэкIри, жэрумэрэ 
пIастэрэ къытхутрагъэувэ. ТIэкIу де-
дзакъэщ, псыIэрышэ цIыкIум ди Iи, ди 
напи, ди лъакъуэхэри хэттхьэщIэри да-
гъэгъуэлъыжащ. Си анэмрэ сэрэ зы 
пэш щхьэхуэ цIыкIу тхухахат. Сэ тахътэ-
бан гуэрым сытрагъэгъуалъхьэри, 
джэ дыгушхуэ къыстрапIэжащ. Лалы-
хурэ мамэрэ зыкъомрэ зэпсалъэу 
щысыжахэщ. Сэ зызудыгъуарэ джэ-
дыгу къыстрапIам семызэгъыу, узэ-
мысар Iуэхушхуэкъэ, хьэпIацIэ цIыкIу 
гуэрхэр хэс хуэдэу къысщыхъуу зыз-
гъэджэрэзурэ, сытми зы зэман зэ сыIу-
рихащ.

Пщэдджыжьым жьыуэ дыкъэтэджщ, 
къалмыкъ шей дефэри, дежьэжыну 
зыкъэтIэтыжащ. Лалыху игуми дыпы-
мыкIыу, зыгуэркIэ къытхуэупсэнуи 
 хуейуэ пIейтейт. ИтIанэ, зыгуэр къы-
зэригупсысар IупщIу, и нэгум къищу 
 гуфIэу: «А Гуащэ, хьэжыгъэ пут з дэпхь 
хъункъэ, фэ фыкъэщэху ры ш хэщ, зи 
мыхъуми бынунэм щIакхъуэ, лэкъум 
яхуэбгъэжьэнщ», - жиIэри гуэ нымкIэ 
иунэтIащ. «Лалыху, куэдщ, умыгузавэ, 
а хьэлъэр схуэхьынкъым сэ?» - жиIэурэ, 
си анэр яужь иуващ и пщыпхъум. Сэри 
си закъуэ сыхуейтэкъым сыкъэнэнуи, 
абыхэм сакIэлъы кIуащ. Сабийхэр псо-
ри жейрт, и щхьэгъусэ Къубат дыгъ-
уэпшыхь хъумакIуэ зэрыдэкIат.

Сыпсэуху сщыгъупщэнкъым гуэны-
щхьэр щытрихам Лалыху тхьэмыщкIэ 
къигуIамрэ, нэпсу щIигъэкIамрэ. Сэ 
къэхъуар къызгурыIуэртэкъыми, Iэн-
кун сыкъэхъуауэ сыщытщ. «Алыхьым 
укъигъэщIам уи гур хуумыгъэщI мыбы 
щхьэкIэ, си гур умыгъэуз, дызэрылъэ-
гъуащи ари сыт и уасэ? Умыгъ, Ла-
лыху», - жиIэурэ и нэпсхэр хуилъэ-
щIырт. Мы гуэным къыщилъэгъуар 
сыту пIэрэ си адэ шыпхъум?» - жысIэри, 
сэри лъапэпцIий зысщIри сиплъащ 
гуэным. Зыгуэр хэIэбэмэ кърищIэжыну 
Къубат и IэпIэр телът хьэжыгъэм…

Ди къуажэм кIуэ автобусым дыкъы-
кIэрыхуауэ къыщIэкIащ. Зы мэршынэ 

гуэр Хьэтуей нартыху ишэу къэувыIэри, 
дитIысхьащ Лэскэн щыдэбгъэзейм ды-
нидзысыну делъэIури. Мыбдежми 
Iэджэрэ дытетащ гъатхэ дыгъэм ди-
лыпщIу, дымэжалIэу. Сытми, зы зэман 
зэ зы мэршынэшхуэ Фанер заводым 
пхъэбгъу къришыну кIуэуэ къэувыIэри, 
дыгуфIэу гъуэгу дытеувэжащ. Си гур 
къызэрыгъуэтыжа нэужь, Лалыху 
гъыуэ си нэгу къыщIэувэжри, Алыхьым 
зыхуэзгъазэри щэху цIыкIуу селъэIуащ: 
«Алыхьышхуэ, сыдэкIуэн хуей хъумэ, 
Къубат хуэдэу лIы быдэжь къызумыт», 
- жысIэри.

Зэман Iэджи дэкIащ абы лъандэрэ. 
Архивым ПащIэ Бэчмырзэ теухуауэ 
 зыгуэрхэр щыIэмэ къыщIэсIукIыу 
сыщIэсу, зы тхыгъэ къысIэрыхьащ. 
Абы итрат: «ПащIэ Бэчмырзэ хьэщIапIэ 
къэкIуэрейт и благъэ Бейкъул Къубат 
деж». Тхылъыр зэзгъэтIылъэкIри, сы-
ды хьэшхыу пэшым сыкъыщIэкIащ. Пэ-
шым щIэсхэр зэплъыжат, къысщыщIар 
къагурымыIуэу.

Бэчмырзэ и къуэш тIолъхуэныкъуэ 
Хьэжмырзэ къытепщIыкIахэр къэз-
гъуэтыжа нэужь, абы и пхъурылъху Га-
ния къызжиIащ: «Си адэшхуэ Хьэж-
мырзэ и къуэ закъуэ Чэлимэт къишар 
Бейкъул Къубат и шыпхъум ипхъут. Ар 
Хьэмыкъуэхэ япхъут».

ГъэщIэгъуэнщ мы гъащIэр. Сэ сыса-
бийуэ Къубат хуэдэу лIы быдэжь къызи-
мытыну Алыхьым селъэIуауэ щытати, 
Къубат благъагъэкIэ пыщIа ПащIэ 
Бэчмырзэ и къуэрылъхум си насыпыр 
хилъхьащ. 

Хъыбарыр къыщезгъэжьам жысIаи 
Фанер заводым дыщытесам, цIыкIуи 
ини мэзым дызэрыхуэсакъыу щытар. 
Си ныбжьэгъу цIыкIухэм я гъусэу дыщэ, 
фIамыщI къэтлъыхъуэу зэрыщытар. 
Ди гум къыджиIэ хъунт мэзыр икIэ щIы-
кIым къуажэ цIыкIур зэрыхэкIуэдэжы-
нур…

Си шыпхъу нэхъыщIэ Людэ, абы шко-
лым къыщыдеджа Атэлыкъ Людэ, си 
щIалэ нэхъыжьым ипхъу цIыкIу Лалинэ 
сымэ си малъхъэм нэгъабэ зыди-
гъэплъыхьыну дишат Фанер заводкIэ 
зэджэу щыта, иужькIэ Лэскэн Ипщэ 
зыфIаща къуажэм. Жьы къабзэм ди 
щхьэр игъэуназэу, псы къежэх цIыкIум 
дефэ пэтми зыдмыгъэнщIу дгъэкIуащ 
махуэр.

Ди псэр щIэгузавэу щытар къэ хъуащ. 
Заводыр щыIэжкъым. Фанер унэхэ ри 
хэщэхэжащ, ауэ щIышхуэхэр къэху-
хьауэ щытщ. ЗэрыжаIэмкIэ, зы хузэ-
фIэкIхэм ящэхужащ…

ГъащIэм  и  зэхэлъыкIэ

Къэбэрдей-Балъкъэрым футболымкIэ и гуп нэхъыщхьэм 
и щIымахуэ чемпионатыр и гуащIэгъуэ дыдэу йокIуэкI. Абы 
хэт командэ пщыкIуплIым я нэхъыбэм дэтхэнэми джэгугъуи 
8 иригъэкIуэкIащ. 

ЗИ IУЭХУР нэхъыфI дыдэр иужь зэманым Къэбэрдей-Балъ-
къэрым и футболым бжьыпэр щызыIыгъ Ислъэмей и 
«Родник»-ращ. Ар хэпщIыкIыу и хьэрхуэрэгъу псоми зэкIэ 
йофIэкI икIи мы зэхьэзэхуэм зы очкои щыфIэкIуэдакъым. 

Ислъэмейдэсхэм кIэщIу яужь къитщ Алътуд и «Искра»-р. Мы 
гъэм и пэщIэдзэм Налшык и «Горис»-м къызэрыхигъэщIар 
щымыIатэмэ, ари япэ увыпIэм нэхъ ерыщу щIэбэныфынут. 
ДызыхуэхуэкIуэ щэбэтым «Родник»-мрэ «Искра»-м зэIущIэ-
нущ икIи абы кърикIуэм зыкъомкIэ наIуэ ищIынущ дыщэ меда-
лыр зыIэрыхьэнур.

Нэхъ узыгъэпIейтейхэм ящыщщ «Инал»-м мы гъэм и джэгу-
кIэр. Къэрэгъэшдэсхэм ирагъэкIуэкIа джэгугъуи 8-ри я хьэр-
хуэрэгъухэм ирагъэхьащ. 

Къэбэрдей-Балъкъэрым футболымкIэ и гуп нэхъыщхьэм и 
2024 - 2025 гъэхэм я щIымахуэ чемпионатым щекIуэкIа иужь 
зэIущIэхэм мыпхуэдэ бжыгъэхэр къарикIуащ: ебланэ джэгу-
гъуэм - «Ислъэмей» (Ислъэмей) - «Родник» (Псынэдахэ) - 0:4, 
«Зэрэгъыж» (Зэрэгъыж) - «Сады Баксана» (Ислъэмей) - 1:2, 
«Урыху» (Урыху) - «Малка» (Малкэ) - 0:2, «Спартак-Д» (Нал-
шык) - «Псыгуэнсу» (Псыгуэнсу) - 2:1, «Инал» (Къэрэгъэш) - 
«ГорИс» (Налшык) - 3:5, «Логоваз» (Бабугент) - «Шагъдий» 
(Зеикъуэ) - 1:2; еянэ джэгугъуэм - «ГорИС» - «Спартак-Д» - 3:2, 
«Псыгуэнсу» - «Искра» (Алътуд) - 0:3, «Родник» - «Зэрэ-
гъыж» - 2:0, «Шагъдий» - «Сады Баксана» - 2:1, «Логоваз» - 
«Урыху» - 3:0, «Мурбек ФШ» (Налшык) - «Ислъэмей» - 3:2, 
«Малка» - «Инал» - 3:0. 

КъыкIэлъыкIуэ джэгугъуэр дызыхуэкIуэ щэбэтымрэ тхьэма-
хуэмрэ зэхэтынущ. А махуэхэм зэIущIэнущ: щIышылэм и 18-м 
- «Малка» - «Логоваз», «Родник» - «Искра», «Мурбек ФШ» - 
«Спартак-Д», «Псыгуэнсу»- «Инал»; щIышылэм и 19-м - «Сады 
Баксана» - «Ислъэмей», «Шагъдий» - «Зэрэгъыж», «ГорИс» - 
«Урыху» командэхэр. 

ХЬЭТАУ   Ислъам.

ЩIымахуэми топджэгум
      удехьэх

Къэбэрдей-Балъкъэр Республикэм и прокурор Хаба-
ров Николайрэ КъБР-м ХьэрычэтыщIэхэм я хуитыны-
гъэхэр  хъу мэнымкIэ и уполномоченнэ АфэщIыж Юрий-
рэ хьэрычэтыщIэхэм яхуэ зэнущ 2025 гъэм щIышылэм и 
23-м сыхьэт 15-м.

АР щекIуэкIынущ республикэм и проку ратурэм и хэщIа-
пIэм: КъБР, Налшык къалэ, Кулиевым и уэрам, 16.

КъулыкъущIэхэм яIущIэну зи мурадхэм  нэхъ пасэу зра-
гъэтхын хуейщ мы телефонхэмкIэ: 8 (866 2) 40-48-60, 8 (866 2) 
40-03-70, 8 (866 2) 40-20-48, 8 (866 2) 42-29-05.

ХьэрычэтыщIэхэм  яхуэзэнущ
ХъыбарегъащIэ

Урысей ФСБ-м и Упра-
вленэу КъБР-м щыIэм, 
 КъБР-м щыIэ МВД-м я 
лэжьакIуэхэм къыщIагъэ-
щащ «финанс пирамидэ» 
жиIэу къызэрагъэпэщам 
гъэпцIагъэкIэ цIыхухэм 
ахъшэшхуэ хегъэлъхьэ-
ным пыщIа налшыкдэсым 
илэжь  хабзэншагъэр. 

И уэрэд гукъинэхэмрэ и макъ гуакIуэмкIэ ди республи-
кэми гъунэгъу щIыналъэхэми фIы дыдэу къыщацIыху 
ПащIэ Ленэ. Телевиденэми радиоми я гъэ тIылъыгъэхэм 
куэду хэлъщ абы игъэзащIэу щыта уэ рэдхэр, ахэр щIэх-
щIэхыурэ къат. «Ленэ и макъым и къабзагъэмрэ и утыку 
итыкIэ екIумрэ уатхьэкъу», - къыхужаIэу къекIуэкIащ. Ар 
нобэ, щIышылэм и 17-р, къыщалъхуа махуэщи, дохъуэхъу 
хъугъуэфIыгъуэм, узыншагъэм, дэрэжэгъуэм щымыщIэу 
псэуну, и гуа щIэ къихь зыхуищIэ адыгэ лъэпкъым 
дяпэкIи куэд  хуилэжьыфыну.

УФСБ-м
КЪЫЗЭРЫЩIАГЪЭЩАМ-

КIЭ, Бояхчян Ю. О., бзаджа-
щIэ гупым щыщхэм ящIы-
гъуу, 2020 гъэм и мазаем 
щыщIэдзауэ 2021 гъэм и 
щIышылэм къриубыдэу рес-
публикэм щыпсэухэр къи-
гъапцIэурэ сом мелуан    
700-м щIигъу къаIэщIихащ. 

КъБР-м и Налшык къалэ 
судым и унафэ къару зы-
гъуэтам ипкъ иткIэ Бояхчян 
Ю.О. къуаншэу къалъытащ 
УФ-м и УК-м и 210-нэ ста-
тьям и 2-нэ Iыхьэм, 159-нэ 
статьям и 4-нэ Iыхьэм, 174.1-
нэ статьям и 1-нэ Iыхьэм 
къыщыхьа щIэпхъаджагъэ-
хэр зэрилэжьамкIэ. Абы 
илъэситI тралъхьащ.

ХЬЭФIЫЦIЭМ жиIащ адыгэбзэкIэ 
республикэм къыщыдэкI лъэпкъ газет 
нэхъыщхьэм и илъэси 100-р нэгъабэ 
зэригъэлъэпIам, адыгэбзэмрэ щэнха-
бзэмрэ хъумэным, зегъэужьыным зи 
 гуащIэ хэзылъхьэ журналистхэм Печа-
тым и махуэм техуэу гулъытэ яхуи-
щIыныр игъуэу къызэрилъытар, пIа-
лъэ-пIалъэкIэ апхуэдэхэр зэри гъэлъэ-
пIэнур, абыхэм я лэжьыгъэм лъэп-
къым дежкIэ мыхьэнэшхуэ зэриIэр 
фIыуэ къызэрыгурыIуэр. Илъэс 24-кIэ 

газетым и редактор нэхъыщхьэу лэ-
жьа Мухьэмэд иджыри кIэлъоплъ 
«Адыгэ псалъэм» Iуэхур зэрыщекIуэ-
кIым. 

Дзэ Iуэху хэхам щыIэ ди лIыхъужьхэм 
2024 гъэм нэтын 30-м нэблагъэ 
ятезыухуа Жылокъуэ Люсанэ и Iуэху 
бгъэдыхьэкIэмрэ лэжьыгъэ купщIа-
фIэхэмрэ къыхигъэщащ ХьэфIыцIэм. 
Езы журналист емызэшми жиIащ и 
IэщIагъэм пэрызышари, хищIыкIIамэ, 
хуезыгъэсари а зэманым редактор нэ-

хъыщхьэу лэжьа Мухьэмэду зэры-
щытыр. «Медаль къызэрытхуэбгъэфэ-
щам дигъэгушхуащ, «дылэжьарэт» 
жыдигъэIэу апхуэдэщи, фIыщIэ ин 
 пхудощI. Уи жьауэ дыщIэту, удичэн-
джэщэгъуфIу укъызэрыдбгъэдэтым 
куэдым дытрегъэгушхуэри, илъэс куэд-
кIэ ди япэ уитыну Тхьэм жиIэ», - къыхи-
гъэщащ Люсанэ и псалъэм. 

Апхуэдэ псалъэ гуапэкIэ ХьэфIы-
цIэм зыхуигъэзащ Истэпан Залини: 
«Му хьэмэд, илъэс тIощIым щIигъукIэ 
дыбдэлэжьащ мыбдеж щысхэр, ди 
IэщIагъэм и щэхухэр къэдбгъэщIащ, 
къалэмым хузэфIэкIыр зыхэдыб-
гъэщIащ, а псом къыдэкIуэу иджыри 
мыпхуэдэу дыбоIэтри, фIыгъуэр Тхьэм 
къып хуищIэ. Лъэпкъым дежкIи, 
дызыпэрыт IэнатIэмкIи, ди зэхущы-
тыкIэкIи уэ пхуэдэ нэхъыжьыфI ди 
жьантIэ зэры дэсыр ди напщIэ  телъщи, 
уи гъащIэр кIыхь хъуну дыпхуохъуа-
хъуэ!»

КЪЭБАРТ  Мирэ. 

Гулъытэ  къыхуащI

Мелуан ныкъуэ IэщIагъэкIащ

Илъэс 69-рэ зи ныбжь цIыхубзым Урысей МВД-м Нал-
шык къалэм щиIэ управленэм зыхуигъэзащ. Щхьэусы-
гъуэр - къагъапцIэу бзаджащIэхэм сом 500.000 зэры-
IэщIахарт. 

КЪЭХЪУАРАЩ: цIыхубзым и деж къэпсэлъащ къэрал 
хъыбарегъащIэ системэм и «лэжьакIуэ» икIи къыжриIащ и 
щхьэзакъуэ кабинетыр бзаджащIэхэм зэракъутар. КIэщIу 
нэгъуэщI цIыхухъу къепсэлъащ къарузехьэ IэнатIэм и 
лэжьакIуэу жиIэу. Абы тригъэчыныхьащ бзаджащIэхэм 
цIыхубзым и счетым ахъшэр ирахыну зэрыхэтым, ар 
яIэщIэмыхьэн папщIэ Iэмал имыIэу ахъшэр счёт мышына-
гъуэм ирилъхьэн зэрыхуейм. ЦIыхубзым ар и фIэщ  хъури, 
къыжраIа банк картэ номерхэм игъэкIуащ и соми 500 000-р.

Абы теухуа уголовнэ Iуэху къаIэтащ. 
Полицэм фигу къегъэкIыж: 
Къэрал IуэхущIапIэхэм, къарузехьэ IэнатIэхэм е банкхэм 

я лэжьакIуэхэм цIыхухэм зэрыжрамыIэнур я ахъшэр 
«мышынагъуэншагъэ счётхэм» иралъхьэну. Апхуэдэ счет-
хэр щыIэкъым! Ар къывжезыIэм фемыдаIуэу телефоныр 
вгъэтIылъ. Фхъумэ ахъшэм ехьэлIа упщIэ фиIэмэ,банкым 
и къудамэ фпэгъунэгъум фыкIуи фыщыщIэупщIэ.

Дэтхэнэми дзыхь хуэвмыщI

2025 гъэм щIышылэм и 10-м Урысей МВД-м Налшык 
 къалэм щиIэ управленэм зыхуигъэзащ илъэс 25-рэ зи 
ныбжь бзылъхугъэм. Хъыджэбзым зэрыжиIамкIэ, мес-
сенджерхэм язымкIэ хъыбар къыIэрыхьащ и ныбжьэгъу 
пщащэр сом мин 25-рэ щIыхуэу иритыну къелъэIуу. 

ЗИМЫIЭЖЬЭУ, къыхуагъэлъэгъуа телефоным ахъшэр 
ирилъхьэри, итIанэщ и ныбжьэгъум деж щыпсэлъар. 

Налшык къалэ УМВД-м Полицэм и къудамэ №2-м и 
следственнэ IэнатIэм абы теухуа уголовнэ Iуэху къиIэтащ. 

Ныбжьэгъугъэ Iуэхутхьэбзэ яхуэфщIэн ипэкIэ, уи цIыху-
гъэм е абы и Iыхьлым фепсалъи зэвгъащIэ ар фи дэIэпы-
къуныгъэ хуэныкъуэрэ хуэмыныкъуэрэ. 

Шофёр тхылъ иIэтэкъым

Урысей МВД-м и Бахъсэн къудамэм и ОГИБДД-м и 
ДПС-м и взвод щхьэхуэм и лэжьакIуэхэм Бахъсэн къа-
лэм гъуэгум зэрыщызекIуэхэм кIэлъыплъу къагъэу-
выIащ «ВАЗ-21070» автомашинэр. Дэфтэрхэр къыща-
пщытэм, къэрал автоинспекторхэм яубзыхуащ илъэс 35-
рэ зи ныбжь, Сэрмакъ къуажэм щыпсэу щIалэр нэхъа-
пэми административнэ жэуапым зэрырашэлIар, хуит 
зыщI тхылъ имыIэу рулым зэрыдэсым къыхэкIыу.

УРЫСЕЙ МВД-м и Бахъсэн къудамэм уголовнэ Iуэху 
 къиIэтащ УФ-м и УК-м и 264.3-нэ статьям и 1-нэ Iыхьэм 
къыщыхьа щIэпхъаджагъэр илэжьауэ.

Автомашинэр къытрахащ. Хабзэм къызэригъэувымкIэ, 
ар зы илъэскIэ ягъэтIысынкIи мэхъу. 

БАХЪСЭН  Азэмэт.

Юбилей

Жылагъуэ  зэгухьэныгъэхэм

Къэбэрдей Адыгэ Хасэм Iуэху дахэ щекIуэкIащ. КъАХ-м и тхьэмадэ 
ХьэфIыцIэ Мухьэмэд Хасэм къыдигъэкIа дыщэ, дыжьын медалхэмкIэ игъэ-
гушхуащ КъБР-м и хъыбарегъащIэ IэнатIэм пэрытхэу анэ дэлъхубзэкIэ 
лажьэхэр. Урысейм и Печатым и махуэм иригъэхьэлIа а зэIущIэм тхьэмадэм 
щигъэлъэпIащ «Адыгэ псалъэ» газетым и редактор нэхъыщхьэм и къуэдзэ 
ЖьэкIэмыхъу Маринэ, политикэмкIэ, жыла гъуэмрэ лъэпкъ IуэхухэмкIэ къу-
дамэм и унафэщI НэщIэпыджэ Замирэ, медицинэмрэ экологиемкIэ къуда-
мэм и редактор, тхакIуэ Къаныкъуэ Анфисэ, сурэттех Къарей Элинэ, 
 «Iуащхьэмахуэ» журналым жэуап зыхь и секретарь, «Адыгэ псалъэм» щэн-
хабзэмкIэ и къудамэм и унафэщI Истэпан Залинэ, ди газетым щылэжьа, «1 
КъБР» телеканалым нэтын щызыгъэхьэзыр Жылокъуэ Люсанэ сымэ, 
коллекционер цIэрыIуэ Тхьэкъуахъуэ Iэуес я гъусэу. 


